
ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ ᑐᓴᕋᔅᓴᖏᑦ



ᓇᓂᑦᑎᓯ 3	 ᑐᓴᖅᑎᑦᑎᔾᔪᑖ ᐱᒋᐊᓕᓵᖅᑐᖅ ᐃᒡᓯᕙᐅᑕᖅ ᑲᑎᒪᔨᓄᑦ, ᓚᐃᓴ ᐊᐅᓪᓚᓗᒃ-ᒍᐊᑦᓯᑯ

3	 ᓴᖕᖏᒃᑎᒋᐊᖅᑎᑦᑎᕙᓪᓕᐊᓂᖅ ᓯᕗᓕᐅᖅᑎᓂᒃ ᓯᕗᓂᒃᓴᑦᑎᓐᓄᑦ

	 3	 ᓯᕗᓕᐅᖅᑎᑦ ᓄᑖᕈᖅᑎᑦᑎᕙᓪᓕᐊᔪᑦ

	 4	 ᓈᓐᓯ ᐃᑐᒃ, ᐱᒋᐊᓕᓵᖅᑐᖅ ᐊᖓᔪᖅᑳᖅ ᐊᒻᒪᓗ ᑐᑭᒧᐊᒃᑎ

	 5	 ᓯᕗᓪᓕᐅᑎᒋᐊᓕᑦ ᓯᕗᒻᒧᐊᒃᐸᓪᓕᐊᓗᑕ

5	 ᐅᓚᔭ ᑕᒻᐳᕇᒃ, ᐱᒋᐊᓕᓵᖅᑐᖅ ᐊᖓᔪᖅᑳᑦ ᑐᖏᓕᖓ ᐊᐅᓚᑦᑎᔾᔪᑕᐅᔪᓄᑦ	

6	 ᒐᕙᒪᒃᑯᑦ ᐊᒻᒪᓗ ᓄᓇᓕᖕᓂᒃ ᐱᓕᕆᖃᑎᖃᕐᓂᖅ

	 6	 ᐃᓄᐃᓪᓗ ᑲᓇᑕᒥ ᒐᕙᒪᖓᓪᓗ ᐱᓕᕆᐊᖃᖃᑎᒌᓐᓂᖏᓐᓄᑦ ᑲᑎᒪᔨᕋᓛᑦ ᑕᒪᑐᒧᖓ 	
	 ᐱᓇᓱᐊᖃᑎᒌᑦ ᐊᒻᒪᓗ ᐃᓄᐃᑦ ᐊᐅᓚᑦᓯᔨᖏᑦ ᑕᒪᑐᓱᖓ ᐱᓇᓱᐊᖃᑎᒌᑦ

	 6	 ᐊᖓᔪᖅᑳᖏᑦ ᑎᒍᔭᐅᓯᒪᔪᓕᕇᔩᑦ ᑲᑎᒪᔪᑦ

	 6	 ᐅᑭᐅᖅᑕᖅᑐᒥ ᕿᒻᒪᖁᑎᒃᓴᓕᐅᕐᓂᖅ ᐃᓕᓐᓂᐊᖅᑐᑦ: ᑕᐅᑦᑐᖏᑦ ᐊᖑᑕᐅᓂᕐᒧᑦ 	
	 ᐊᕐᓇᐅᑎᕐᒧᓪᓗ	

	 7	 ᑲᓇᑕᒥ ᐊᕕᒃᑐᖅᓯᒪᔪᑦ/ᑎᐅᓕᑐᐊᓕᔅ ᒥᓂᔅᑕᖏᑦ ᐱᔭᒃᓴᖃᖅᑐᑦ ᐊᕐᓇᓄᑦ ᐊᒻᒪᓗ 	
	 ᑲᓇᑕᒥ ᓄᓇᖅᑲᖅᑳᖅᓯᒪᔪᑦ ᓯᕗᓕᐅᖅᑎᑦ ᐊᒻᒪᓗ ᑭᒡᒐᖅᑐᖅᑎᖏᑦ

	 7	 ᐃᓄᐃᓪᓗ ᑲᓇᑕᒥ ᒐᕙᒪᖓᓪᓗ ᐱᓕᕆᐊᖃᖃᑎᒌᓐᓂᖏᓐᓄᑦ ᑲᑎᒪᔨᕋᓛᑦ 		
	 ᑲᑎᒪᖃᑎᖃᓚᐅᖅᐳᑦ ᒫᒃ ᑳᓂ

	 8	 ᐃᓄᐃᑦ ᓯᓚᕐᔪᐊᒥ ᑲᑐᔾᔨᖃᑎᒌᖏᑦ ᑲᓛᑦᖡᑦ ᓄᓇᖓᓂ ᐃᓄᖕᓂᒃ ᐊᕐᓇᓂᒃ 		
	 ᑲᑎᒪᑎᑦᑎᔪᑦ

9	 ᐸᐅᒃᑑᑎᒃᑯᑦ ᐃᖏᕐᕋᓯᑎᓯᒪᔭᖏᑦ

	 9	 ᐃᓘᓯᕐᒧᑦ

	 9	 ᐃᕐᓂᓱᒃᓰᓂᖅ ᐊᒻᒪᓗ ᓂᕿᒃᓴᖃᕐᑎᑦᑎᓂᖅ ᖃᓄᐃᓕᖓᓕᕐᒪᖔᑕ ᑐᓴᖅᑎᑦᑎᓂᖅ

	 10	ᐱᑦᑎᐊᑦᑕᐅᖃᑦᑕᓐᖏᑦᑐᓕᕆᓂᕐᒧᑦ, ᓱᒃᑯᓴᐃᓂᕐᓗ ᓄᖃᑎᖅᑎᓂᖅ ᐊᒻᒪᓗ 		
	 ᐃᖃᖅᑐᖅᑕᐅᑎᑦᑎᓂᕐᒧᑦ ᐸᓖᓯᓕᕆᓂᕐᓗ 

	 11	ᐃᓅᓯᓕᕆᓂᖅ ᐊᒻᒪᓗ ᒪᑭᒪᓇᓱᐊᕐᓂᕐᒧᑦ ᐱᕙᓪᓕᐊᑎᑦᑎᓂᖅ

12	 ᐊᕐᕌᒍᑕᒫᖅᓯᐅᑎ ᑲᑎᒪᕕᕐᔪᐊᕐᓂᖅ ᕕᓂᐲᖕᒥ

12	 ᑲᑎᒪᔨᑦ

13	 ᐃᓄᒃ ᐊᕐᓇᕆᔭᐅᔪᖅ ᐊᕐᕌᒍᒥ ᐊᒻᒪᓗ ᒪᒃᑯᒃᑐᖅ ᐃᓄᒃ ᐊᕐᓇᕆᔭᐅᔪᖅ ᐊᕐᕌᒍᒥ

14	 ᓂᕆᐅᒋᔭᕗᑦ

15	 ᐃᓱᒪᒃᑯᑦ ᐋᓐᓂᐊᖃᖅᑐᓄᑦ ᐃᑲᔫᑎᒃᓴᐃᑦ

ᓱᓕᖅᐱᑕ ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ 
ᑲᓇᑕᒥ ᑐᓴᕋᔅᓴᖏᑦ

ᑐᓴᖅᑎᑦᑎᔾᔪᑖ 
ᐱᒋᐊᓕᓵᖅᑐᖅ ᐃᒡᓯᕙᐅᑕᖅ 
ᑲᑎᒪᔨᓄᑦ 
  
ᓚᐃᓴ ᐊᐅᓪᓚᓗᒃ-ᒍᐊᑦᓯᑯ

ᐅᐱᒋᕗᖓ ᐃᖅᑲᓇᐃᔮᕆᓂᐊᕋᒃᑯ ᐱᒋᐊᓕᓵᕐᓗᖓ ᑲᑎᒪᔨᓄᑦ ᐃᒡᓯᕙᐅᑕᐅᓗᖓ 
ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕ.

ᑕᒪᐃᓐᓂ ᑐᖏᓕᐅᓯᒪᔪᖓ ᐃᒡᓯᕙᐅᑕᕐᒧᑦ ᐊᒻᒪᓗ 
ᑲᑎᒪᔨᐅᓯᒪᓪᓗᖓ ᑭᒡᒐᖅᑐᐃᓪᓗᖓ ᕿᑭᖅᑕᓂ 
ᖁᑎᒃᑐᕐᒥᐅᓄᑦ ᓄᓇᕗᒻᒥ, ᐊᖏᖅᓯᒪᕗᖓ ᓴᖕᖏᔫᑎᑦᑎᓗᖓ, 
ᓯᕗᓕᐅᖅᑎᑦᑎᐊᕙᐅᓗᖓ ᐊᒻᒪᓗ ᑲᔪᓯᑦᑎᐊᖅᑎᑦᑎᓗᖓ 
ᐱᒻᒪᕆᐅᔪᓂᒃ ᐊᑐᓯᓂᐊᓕᕐᒥᑎᓪᓗᑕ ᐊᓯᖑᕐᓗᑕ. 

ᐅᓇ ᐃᓂᒐ ᐱᒋᐊᓕᓵᖅᑐᖅ ᑲᑎᒪᔨᑦ ᐃᒡᓯᕙᐅᑕᖓᓄᑦ, 
ᐊᐅᓪᓗᑎᓂᐊᖅᑕᒃᑲ ᓴᖕᖏᒃᑲᓐᓂᕐᓗᒍ ᑐᑭᒧᐊᒃᑎᑦᑎᓂᖅ, 
ᐊᑐᖅᓯᑦᑎᐊᕐᓗᖓ ᒪᓕᒋᐊᖃᖅᑐᓂᒃ, ᐊᒻᒪᓗ ᑐᓴᖅᑕᐅᑎᓪᓗᒋᑦ 
ᓂᐱᖏᑦ ᐃᓄᐃᑦ ᐊᕐᓇᐃᑦ, ᓂᕕᐊᖅᓵᑦ, ᐊᖑᑕᐅᔭᕆᐊᖃᖅᑐᕆᔪᑦ 
ᐊᕐᓇᐅᔭᕆᐊᖃᖅᑐᕆᔪᓪᓗ ᓯᐱᓯᒪᔪᑦ ᐃᓄᐃᑦ, ᐊᒻᒪᓗ 
ᐃᓚᖏᑦ ᑕᒪᐃᓐᓄᑦ ᐊᑕᓗᑎᒃ ᐅᓱᒪᒃᓴᖅᓯᐅᕆᐊᓕᖕᓄᑦ. 
ᑲᑐᔾᔨᓗᑕ ᑲᑎᒪᔨᑦ ᐊᒻᒪᓗ ᐃᖅᑲᓇᐃᔭᖅᑎᑦ, ᑲᔪᓯᓂᐊᖅᑐᖅ 
ᐱᕚᓪᓕᑦᑎᐊᖅᑎᓪᓗᒋᑦ ᐃᖏᕐᕋᓯᑎᑕᐅᓯᒪᔭᕇᖅᑐᑦ ᐃᓘᓯᕐᒧᑦ, 
ᐊᑦᑕᕐᓇᖅᑐᒦᑕᐃᓕᑎᑦᑎᓂᕐᒧᑦ, ᐊᒻᒪᓗ ᒪᑭᒪᓇᓱᐊᕈᑎᓄᑦ 
ᓴᖕᖏᓂᖃᕐᕕᖏᑦ ᐃᓄᐃᑦ ᐊᕐᓇᓄᑦ, ᓂᕕᐊᖅᓵᓄᑦ, ᐊᒻᒪᓗ 

ᐊᖑᑕᐅᔭᕆᐊᖃᖅᑐᕆᔪᓄᑦ ᐊᕐᓇᐅᔭᕆᐊᖃᖅᑐᕆᔪᓄᓪᓗ 
ᓯᐱᓯᒪᔪᑦ ᐃᓄᐃᑦ ᑕᒪᐃᓐᓂ ᑲᓇᑕᒥ. 

ᑲᔪᖏᖅᓴᐃᕗᖓ ᐱᓕᕆᖃᑕᐅᑦᑎᐋᖏᓐᓇᕆᑦ ᐸᐅᒃᑑᑎᒃᑯᓂ 
ᑐᓴᖅᑎᑦᑎᓗᑎᑦ ᑐᓂᓯᓗᑎᑦ ᑕᐅᑦᑐᕐᓂᒃ, ᐃᓚᐅᓗᑎᑦ 
ᐊᒡᒋᖅᑐᓂ ᑐᑭᓯᓇᓱᖃᑎᒌᒡᕕᐅᓂᐊᖅᑐᓂ, ᐊᒻᒪᓗ ᐃᑲᔪᕐᓗᑎᑦ 
ᑕᒪᐃᓐᓂᑦ ᓴᓇᖃᑎᒌᒍᑎᒋᔭᑦᑎᓐᓂᒃ. ᑲᑐᔾᔨᓗᑕ ᐊᑯᓂᐅᔪᒥᒃ 
ᐊᒃᑐᐃᓯᒪᑦᑎᐊᕈᓐᓇᖅᑐᒍᑦ.

ᖁᔭᓐᓇᒦᒃ ᐃᓕᑦᓯᓐᓂᑦ ᑕᑎᒋᔭᐅᔪᓐᓇᕋᒪ ᐊᒻᒪᓗ ᐃᑲᔪᖅᑕᐅᒐᒪ 
ᓅᑉᐸᓪᓕᐊᑎᓪᓗᑕ ᓯᕗᒻᒧᐊᒃᓗᑕ ᑲᑐᑎᓂᐊᖅᑕᑦᑎᓐᓄᑦ.

ᓚᐃᓴ ᐊᐅᓪᓚᓗᒃ-ᒍᐊᑦᓯᑯ 
ᐱᒋᐊᓕᓵᖅᑐᖅ ᑲᑎᒪᔨᑦ ᐃᒡᓯᕙᐅᑕᖓ 
ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕ

3ᓱᓕᖅᐱᑕ ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ 
ᑲᓇᑕᒥ ᑐᓴᕋᔅᓴᖏᑦ

ᓴᖕᖏᒃᑎᒋᐊᖅᑎᑦᑎᕙᓪᓕᐊᓂᖅ ᓯᕗᓕᐅᖅᑎᓂᒃ ᓯᕗᓂᒃᓴᑦᑎᓐᓄᑦ
ᓯᕗᓕᐅᖅᑎᑦ ᐊᓯᖑᕐᓗᑕ
ᖁᓛᓂ ᐅᒃᑑᐸ, ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕ ᑐᓴᖅᑎᑦᑎᓚᐅᖅᑐᑦ ᓄᖃᕐᓂᖓᓂ ᐊᖓᔪᖅᑳᖅ ᐊᒻᒪᓗ ᑐᑭᒧᐊᒃᑎ ᓂᑭ ᑯᒪᒃᓯᐅᑎᒃᓴᖅ, 
ᐊᒻᒪᓗ ᐊᖓᔪᖅᑳᖅ ᑐᖏᓕᖓ ᐊᐅᓚᑦᑎᔨᓄᑦ ᔫᓯᕝ ᕕᓕᑉᔅ. ᐅᑯᐊ ᐊᓯᖑᓚᐅᖅᑐᖅ ᐃᓚᒋᓪᓗᒍ ᐋᕿᒃᓯᒪᔾᔪᑎᒃᓴᓄᑦ ᐱᓕᕆᐊᖑᔪᑦ 
ᐊᐅᓚᑦᓯᔨᑦ ᒪᓕᒃᑕᐅᑦᑎᐊᕆᐊᖃᕐᓂᖏᓐᓄᑦ ᐊᒻᒪᓗ ᐊᑯᓂᐅᔪᒃᑯᑦ ᐃᖏᕐᕋᑦᑎᐊᕐᓂᐊᕐᒪᑕ.

ᐊᖏᔪᒥᒃ ᖁᔭᓐᓇᒦᒃ ᓂᑭ, ᐊᒻᒪᓗ ᔫᓯᕝ ᐱᓇᓱᐊᑦᑎᐊᓚᐅᖅᑐᑦ ᑕᒫᓃᒃᑲᒥᒃ ᐸᐅᒃᑑᑎᒃᑯᓂ, ᐊᒻᒪᓗ ᑲᔪᓯᑦᑎᐊᖁᕙᑦᓯ ᓯᕗᓂᒃᓴᑦᓯᓐᓂ 
ᐱᓕᕆᐊᕆᓂᐊᖅᑕᑦᓯᓐᓂᒃ.

ᓈᓐᓯ ᐃᑐᒃ, ᐱᒋᐊᓕᓵᖅᑐᖅ 
ᐊᖓᔪᖅᑳᖅ ᐊᒻᒪᓗ ᑐᑭᒧᐊᒃᑎ
ᐃᖅᑲᓇᐃᔭᖅᑎᑦ ᐊᓯᖑᓚᐅᖅᑎᓪᓗᒋᑦ, ᐸᐅᒃᑑᑎᑦ ᐃᓄᐃᑦ 
ᐊᕐᓇᐃᑦ ᑲᓇᑕ ᖁᕕᐊᓱᒃᑐᑦ ᐊᖏᖅᓯᒪᓂᕐᒥᖕᓂᒃ ᑖᑦᓱᒥᖓ 
ᓈᓐᓯ ᐃᑐᒃ ᐱᓕᕆᐊᕆᓕᖅᑕᖓ ᐃᖅᑲᓇᐃᔮᕆᓪᓗᒋᑦ 
ᐱᒋᐊᓕᓵᖅᑐᖅ ᐊᖓᔪᖅᑳᖅ ᐊᒻᒪᓗ ᑐᑭᒧᐊᒃᑎ, ᐱᒋᐊᖅᖢᓂ 
ᐅᒃᑑᐸ 2025. ᐅᓇ ᑲᑎᒪᔪᓄᑦ ᐃᒡᓯᕙᐅᑕᐅᓚᐅᖅᓯᒪᔪᖅ 
ᐊᒻᒪᓗ ᑲᑎᒪᔨᐅᓯᒪᔪᖅ ᑭᒡᒐᖅᑐᐃᓪᓗᓂ ᓄᓇᕕᒃ-ᐊᖕᖓᕙ, 
ᓈᓐᓯ ᖃᐃᑦᓯᕗᖅ ᐊᑯᓂ ᐱᓕᕆᓯᒪᑦᑎᐊᕋᒥ ᐊᒻᒪᓗ ᓴᖕᖏᔪᖅ 
ᐊᓯᖏᖅᓯᒪᓂᖓ ᐱᕚᓪᓕᖅᑎᓪᓗᒋᑦ ᐱᔪᓐᓇᐅᑎᑦ, ᐃᓘᓯᖅ, ᐊᒻᒪᓗ 
ᖃᓄᐃᖏᑦᑎᐊᖁᓪᓗᒋᑦ ᐃᓄᐃᑦ ᐊᕐᓇᐃᑦ, ᓄᑕᖃᑦ, ᐊᒻᒪᓗ 
ᐃᓚᒌᑦ ᑕᒪᐃᓐᓂ ᑲᓇᑕᒥ.

ᐅᓇ ᐃᖅᑲᓇᐃᔭᕐᓂᐊᖅᑐᖅ ᑭᓯᐊᓂ ᐊᑕᐃᓐᓇᕐᓂᐊᖅᑐᒥᒃ 
ᐊᖓᔪᖅᑳᒥᒃ ᐊᒻᒪᓗ ᑐᑭᒧᐊᒃᑎᒥᒃ ᑎᒃᑯᐊᖅᓯᔪᖃᖅᐸᑦ, 
ᑲᔪᓯᑦᑎᐊᕐᑎᑦᑎᓂᐊᕐᒪᑦ, ᐋᕿᑦᑎᐊᖅᓯᒪᓗᒍ, ᐊᒻᒪᓗ 
ᓴᖕᖏᔫᔪᒥᒃ ᓯᕗᓕᐅᖅᑎᑎᐅᓗᓂ ᑕᐃᑲᓂ ᒫᓐᓇᐅᔪᖅ 
ᐱᒻᒪᕆᐅᔪᓂᒃ ᐊᓯᖑᖅᐸᓪᓕᐊᑎᓪᓗᒋᑦ. ᐊᑖᒍᑦ ᑖᔅᓱᒪ 
ᑐᑭᒧᐊᒃᑎᑦᑎᓂᖓᒍᑦ, ᐸᐅᒃᑑᑎᒃᑯᑦ ᐊᖏᖅᓯᒪᑦᑎᐊᖅᐳᑦ 
ᐱᓕᕆᔭᕆᐊᖃᖅᑕᒥᖕᓂᒃ ᐃᑲᔪᕐᓗᒋᑦ ᐱᓇᓱᖃᑎᒌᑦᑎᐊᕐᓗᑎᒃ 
ᐃᓅᓯᓕᕆᓂᕐᒧᑦ, ᒪᑭᒪᓇᓱᐊᕐᓂᕐᒧᑦ, ᐊᒻᒪᓗ ᐱᐅᓯᑐᖃᕐᒧᑦ 
ᐃᓚᐃᓐᓈᖅᑕᐅᓐᖏᓪᓗᑎᒃ ᐃᓄᐃᑦ ᐊᕐᓇᐃᑦ ᐊᒻᒪᓗ ᐃᓚᖏᑦ.

“ᖁᔭᓐᓇᒦᒃ ᑕᑎᒋᔭᐅᔪᓐᓇᕋᒪ 
ᐃᓚᐅᓕᒃᑲᓐᓂᖅᑎᓪᓗᖓ ᐸᐅᒃᑑᑎᒃᑯᓄᑦ 
ᐊᒻᒪᓗ ᐃᑲᔪᕐᓗᒋᑦ ᐱᒻᒪᕆᐅᔪᓄᑦ 
ᐱᓕᕆᐊᕆᔭᑦᑎᓐᓄᑦ,” ᐅᖃᓚᐅᖅᑐᖅ 
ᓈᓐᓯ. “ᖁᕕᐊᓱᒃᑐᖓ ᐃᑲᔪᕈᓐᓇᕋᒪ 
ᐊᔪᖏᑦᑎᐊᖅᑐᓂᒃ ᐱᓕᕆᖃᑎᒌᖕᓂᑦ 
ᑕᕝᕙᓂ, ᓴᓇᖃᑎᒌᖕᓂᐊᕋᑦᑕ ᑲᑐᔾᔨᓗᑕ 
ᓴᕿᑦᑎᓗᑕ ᐱᐅᔪᓂᒃ ᐊᓯᖑᖅᑐᓂᒃ.”

ᑕᒪᑦᑕ ᖁᔭᓐᓇᒦᖅᐸᕗᑦ ᓈᓐᓯ ᐃᑲᔪᕈᒪᓂᖓ 
ᑕᒪᐅᓐᓇ ᐃᖅᑲᓇᐃᔮᖓᒍᑦ ᐊᒻᒪᓗ ᓂᕆᐅᓇᖅᐳᑦ 
ᓯᕗᓕᐅᖅᑎᑦᑎᐊᕙᐅᓂᐊᕐᓂᖓ ᑕᕿᓄᑦ ᐊᒡᒋᖅᑐᓄᑦ.

ᓱᓕᖅᐱᑕ ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ 
ᑲᓇᑕᒥ ᑐᓴᕋᔅᓴᖏᑦ

4



ᓯᕗᓪᓕᐅᑎᒋᐊᓕᑦ ᓯᕗᒻᒧᐊᒃᐸᓪᓕᐊᓗᑕ
ᐃᖅᑲᓇᐃᔮᕗᑦ ᑲᔪᓯᔪᒥᒃ ᑐᑭᒧᐊᒃᑎᑕᐅᔪᖅ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᐊᑑᑎᖃᖅᑐᓂᒃ ᑐᓂᔭᐅᓯᒪᔪᓂᒃ ᐃᓐᓇᑐᖃᑦᑎᓐᓂᑦ. 
ᓵᑦᑎᓯᒪᑎᓪᓗᑕ ᑲᔪᓯᔪᒥᒃ ᐱᓕᕆᔾᔪᑕᐅᔪᓂ ᐱᔭᕐᓂᓐᖏᑦᑐᖅᓯᐅᖃᑦᑕᖅᑐᑦ ᐊᒃᑐᖅᑕᐅᔪᑦ ᐃᓄᐃᑦ ᐊᕐᓇᐃᑦ, ᓂᕕᐊᖅᓵᑦ, 
ᐊᖑᑕᐅᔭᕆᐊᖃᖅᑐᕆᔪᑦ ᐊᕐᓇᐅᔭᕆᐊᖃᖅᑐᕆᔪᓪᓗ ᓯᐱᓯᒪᔪᑦ ᐃᓄᐃᑦ, ᐅᑯᐊ ᐱᐅᓯᑐᖃᖅᐳᑦ ᐃᖃᐃᑎᑦᑎᓲᑦ ᐅᕙᑦᑎᓐᓂᒃ 
ᐱᓕᕆᔾᔪᓯᑐᖃᑦ ᐱᒋᐊᖅᓯᒪᔪᑦ ᐱᐅᓯᑐᖃᑎᒍᑦ ᓯᓚᑐᔪᐊᓘᖕᒪᑕ, ᐊᑐᖅᓯᒪᔭᑎᒃ ᐃᓅᓯᕐᒥ, ᐊᒻᒪᓗ ᑕᒪᐃᓐᓂᑦ ᐱᓕᕆᐊᖑᓯᒪᔪᑦ 
ᐱᔭᕇᑦᑎᐊᖅᓯᒪᔪᑦ ᑲᑐᑎᔭᐅᓪᓗᑎᒃ ᑐᑭᓕᐅᕈᑕᐅᕙᓪᓕᐊᔪᓄᑦ.

ᑕᐃᒪᓗ ᐃᖏᕐᕋᓯᑎᑦᑎᓯᒪᑎᓪᓗᑕ ᑕᒪᑐᒪᓂ ᐊᓯᖑᖅᐸᓪᓕᐊᓂᑦᑎᒍᑦ, ᐸᐅᒃᑑᑎᒃᑯᑦ ᐊᐅᓪᓗᔩᓐᓇᕐᓂᐊᖅᑐᖅ ᓴᖕᖏᒃᑎᒋᐊᖅᑎᓪᓗᒋᑦ 
ᐱᓕᕆᑎᑦᑎᔾᔪᑕᐅᔪᑦ ᐅᑯᐊᓗ ᓯᕗᓕᐅᑎᑦᑎᓯᒪᔪᑦ ᐱᑦᑎᐊᖃᑦᑕᐅᑎᖃᑦᑕᓂᖏᑦᑐᓂᒃ ᓄᖃᖅᑎᑦᑎᓯᒪᓂᖅ, ᐃᓘᓯᖅ ᐊᒻᒪᓗ 
ᖃᓄᐃᖏᑦᑎᐊᕆᐊᖃᕐᓂᖅ, ᐊᒻᒪᓗ ᒪᑭᒪᓇᓱᐊᕈᑎᒃᓴᓄᑦ ᓴᖕᖏᒃᑎᒋᐊᖅᑎᑦᑎᕙᓪᓕᐊᓂᖅ ᐃᓄᖕᓄᑦ ᐊᕐᓇᓄᑦ, ᓂᕕᐊᖅᓵᑦ, 
ᐊᖑᑕᐅᔭᕆᐊᖃᖅᑐᕆᔪᑦ ᐊᕐᓇᐅᔭᕆᐊᖃᖅᑐᕆᔪᓪᓗ ᓯᐱᓯᒪᔪᑦ ᐃᓄᐃᑦ. ᐊᖏᖅᓯᒪᑦᑎᐊᖅᐳᒍᑦ ᓴᕿᔮᑦᑎᐊᖏᓐᓇᕐᓗᑕ, ᐊᑐᖅᓯᑦᑎᐊᕐᓗᑕ 
ᑐᑭᓯᓇᓱᖃᑎᒌᒋᐊᖃᕐᓂᕐᒥᒃ ᐱᓕᕆᖃᑎᒋᔭᑦᑎᓐᓂᒃ, ᐊᒻᒪᓗ ᖃᐅᔨᒪᑦᑎᐊᕐᓗᑕ ᐃᓄᐃᑦ ᐊᕐᓇᐃᑦ ᓂᐱᖏᑦ ᑲᔪᓯᔪᒥᒃ ᑐᑭᒧᐊᒃᑎᑦᑎᓗᑎᒃ 
ᐱᓕᕆᐊᕆᔭᑦᑎᓐᓄᑦ.

ᐅᓚᔭ ᑕᒻᐳᕇᒃ, ᐱᒋᐊᓕᓵᖅᑐᖅ ᐊᖓᔪᖅᑳᑦ ᑐᖏᓕᖓ 
ᐊᐅᓚᑦᑎᔾᔪᑕᐅᔪᓄᑦ 
 

ᐅᒃᑑᐸᒥ, ᐸᐅᒃᑑᑎᑦ ᖁᕕᐊᓱᒃᐳᑦ ᑎᒃᑯᐊᖅᓯᔪᓐᓇᕋᒥᒃ 
ᐅᓚᔭ ᑕᒻᐳᕇᒃ ᐱᒋᐊᓕᓵᖅᑐᖅ ᐊᖓᔪᖅᑳᖅ ᑐᖏᓕᖓ 
ᐊᐅᓚᑦᑎᔾᔪᑕᐅᔪᓄᑦ, ᐊᒻᒪᓗ ᔮᓗᐊᕆᒥ ᐊᖏᓚᐅᖅᑐᖅ 
ᐱᓕᕆᐊᕆᓂᐊᖅᑕᒥᓂᒃ ᐊᑕᐃᓐᓇᕐᓗᓂ. ᑕᐃᑲᓂ ᐱᒋᐊᓕᓵᖅᖢᑎᒃ 
ᑎᒃᑯᐊᖅᑕᐅᓪᓗᓂ ᑕᑯᑎᑦᑎᓚᐅᖅᐳᖅ ᓴᖕᖏᔫᓂᖓᓂ 
ᓯᕗᓕᐅᖅᑎᖓᓂᖓ, ᐊᐅᓚᑦᑎᔪᓐᓇᑦᑎᐊᕐᓂᖓ, ᐊᒻᒪᓗ 
ᑐᑭᓯᓇᑦᑎᐊᖅᑐᑦ ᐱᕚᓪᓕᕐᑎᑦᑎᓂᐊᖅᑐᖅ ᐊᐅᓚᑦᑎᔾᔪᑕᐅᔪᓂ 
ᓯᕗᓪᓕᐅᑎᒋᐊᓕᖕᓂᒃ.

ᑐᑭᒧᐊᒃᑎᐅᓂᑯ ᑮᓇᐅᔭᓕᕆᓂᕐᒥ ᐊᒻᒪᓗ 
ᐃᖏᕐᕋᑦᑎᑦᑕᕆᐊᓕᖏᓐᓄᑦ ᐊᐅᓚᑦᓯᔨᑦ, ᐅᓚᔭ 
ᖃᐃᑦᑎᕗᖅ ᐅᖓᑖᓄᑦ 15 ᐊᕐᕌᒍᑦ ᐱᓇᓱᐊᖅᓯᒪᔪᖅ 
ᑮᓇᐅᔭᓕᐅᕋᓱᐊᖅᑎᐅᓇᑎᒃ ᐊᐅᓚᑦᓯᔨᐅᓪᓗᓂ, 
ᐃᖏᕐᕋᑎᑦᑕᕆᐊᓕᑦ, ᐊᒻᒪᓗ ᐋᕿᒃᓯᒪᔾᔪᑎᒃᓴᑦ ᐸᕐᓇᐅᑎᑦ 
ᐊᑐᖅᖢᒋᑦ ᐃᖏᕐᕋᑎᑦᑎᓯᒪᕗᖅ. ᐅᓇ ᖃᐅᔨᓇᑦᑎᐊᖅᑐᖅ 
ᐊᖏᖅᓯᒪᑦᑎᐊᕐᓂᖓ ᑕᒪᐃᓐᓂᒃ ᐃᓚᓕᐅᔾᔨᓯᒪᓂᕐᒧᑦ, 
ᐱᐅᓯᑐᖃᖏᑦ ᐊᑐᖅᑕᐅᓗᑎᒃ ᐱᓕᕆᔾᔪᓯᕐᓄᑦ ᒪᓕᑦᑎᐊᖅᑐᖅ 
ᐸᐅᒃᑑᑎᒃᑯᑦ ᐱᓇᓱᐊᖅᑕᖏᓐᓄᑦ ᐅᖃᐅᔾᔪᐃᕙᒡᓗᓂ ᑕᐱᕆᓪᓗᒋᑦ 
ᐊᒻᒪᓗ ᐃᑲᔪᕐᓗᒋᑦ ᐃᓄᐃᑦ ᐊᕐᓇᐃᑦ, ᐃᓚᒌᑦ, ᐊᒻᒪᓗ ᓄᓇᓖᑦ 
ᑕᒪᐃᓐᓂ ᑲᓇᑕᒥ. ᐅᓚᔭ ᐱᓕᕆᓂᐊᖅᑐᖅ ᖃᐅᑕᒫᖅᓯᐅᑎᓂᒃ 
ᐊᐅᓚᑦᑕᕆᐊᓕᖏᓐᓂᒃ ᐊᐅᓚᑦᓯᔨᑦ, ᐊᑐᖅᑕᐅᑦᑎᐊᕐᑎᑦᑎᓗᓂ 
ᐱᓕᕆᑎᑦᑎᔾᔪᑕᐅᔪᑦ ᐊᒻᒪᓗ ᐃᖏᕐᕋᓯᑎᑕᐅᓯᒪᔪᑦ ᑲᔪᓯᓗᑎᒃ 
ᑎᑭᐅᑎᓯᒪᑦᑎᐊᕐᓗᑎᒃ ᑭᓐᖒᒪᒋᔭᖏᓐᓄᑦ ᐃᓄᐃᑦ ᐊᕐᓇᐃᑦ, 
ᑕᐃᑲᓂᓗ ᐃᑲᔪᕐᓗᒋᑦ ᐃᒻᒥᒍᑦ ᑐᑭᓯᓇᓱᖃᑎᒌᖕᓂᒃᑯᑦ, 
ᐊᒻᒪᓗ ᐃᖏᕐᕋᑎᑦᑎᓂᒃᑯᑦ ᐃᓱᒪᑦᑎᐊᖅᓯᒪᔪᓂᒃ ᓄᑖᓂᒃ 
ᐱᓕᕆᔾᔪᑕᐅᓕᖅᑐᑎᒍᑦ ᐱᐅᓯᕚᓪᓕᕐᑎᑦᑎᓗᑎᒃ ᐊᐅᓚᑦᓯᕕᖓᑦ 
ᐊᒃᑐᐃᑦᑎᐊᕐᓂᐊᕐᒪᑦ.

ᐅᓚᔪᑉ ᓯᕗᓕᐅᖅᑎᐅᓯᒪᓂᖓ ᓈᒻᒪᓈᑦᓯᐊᖅᑐᑦ 
ᐊᒻᒪᓗ ᖁᕕᐊᓇᖅᑐᐳᖅ ᒫᓐᓇᒥ ᐸᐅᒃᑑᑎᒃᑯᑦ 
ᑲᔪᓯᔪᒥᒃ ᐊᖏᒡᓕᒋᐊᕐᓂᐊᕐᒪᑕ ᐃᓴᒍᓐᓇᖅᑕᑎᑦ, 
ᑲᔪᖏᖅᓴᐃᒋᐊᑦᑎᐊᒃᑲᓐᓂᕐᓗᑎᒃ, ᐊᒻᒪᓗ ᓴᖕᖏᒃᑎᒃᑲᓐᓂᕐᓗᒋᑦ 
ᑲᓇᑕᒥ ᐱᑕᖃᕐᓂᑎᒃ ᑕᒫᓂᓐᓂᑎᒃ. 

ᓱᓕᖅᐱᑕ ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ 
ᑲᓇᑕᒥ ᑐᓴᕋᔅᓴᖏᑦ

ᒐᕙᒪᒃᑯᑦ ᐊᒻᒪᓗ ᓄᓇᓕᖕᓂᒃ ᐱᓕᕆᖃᑎᖃᕐᓂᖅ

ᐸᐅᒃᑑᑎᒃᑯᑦ ᓴᖕᖏᔫᕗᖅ ᐃᓚᒋᔭᐅᓂᖓ ᑕᒪᐃᓐᓂ 
ᒐᕙᒪᒃᑯᓂ ᐊᒻᒪᓗ ᐃᓄᐃᑦ ᓄᓇᖏᓐᓂ, ᐅᖃᐅᔾᔪᐃᔨᐅᔪᑦ 
ᐱᓇᓱᐊᖃᑎᖃᑦᑎᐊᖅᓱᑦ ᐱᔪᓐᓇᐅᑎᖏᓐᓄᑦ ᐊᒻᒪᓗ 
ᓴᖕᖏᓂᖅᑖᖅᑎᑦᑎᓯᒪᓂᖅ ᐃᓄᖕᓂᒃ ᐊᕐᓇᓂᒃ, ᓂᕕᐊᖅᓵᑦ, 
ᐊᖑᑕᐅᔭᕆᐊᖃᖅᑐᕆᔪᑦ ᐊᕐᓇᐅᔭᕆᐊᖃᖅᑐᕆᔪᓪᓗ ᓯᐱᓯᒪᔪᑦ 
ᐃᓄᐃᑦ. ᑕᒪᐅᓐᓇ ᐱᓕᕆᑲᐅᑎᒋᑦᑕᕐᓗᒋᑦ ᒐᕙᒪᒃᑯᓂᒃ 
ᐱᓕᕆᖃᑎᖃᕐᓗᑕ, ᐃᑲᔪᕐᓂᐊᖅᑐᑦ ᐋᕿᑦᑎᐊᖅᐸᓪᓕᐊᓗᑎᒃ 
ᐊᑐᐊᒐᐃᑦ ᐊᑐᖅᓯᓂᖅᓴᐅᓗᑎᒃ ᐱᔪᒪᔭᖏᓐᓂᒃ ᑭᓐᖒᒪᓇᖅᑐᓂᒃ 
ᓄᓇᑦᑎᓐᓂᑦ ᐊᒻᒪᓗ ᐊᓯᐅᔾᔭᐃᖅᑕᐅᑦᑎᐊᕐᓗᑎᒃ ᐃᓅᓪᓗᑕ 
ᑕᒪᐃᓐᓄᑦ ᑕᐅᑦᑐᕆᔭᕗᑦ. ᑕᐃᒪᓗ ᐅᖃᐅᔾᔨᑦᑎᐊᖃᑦᑕᕐᓗᑕ 
ᐱᓇᓱᐊᖃᑎᖃᑦᑎᐊᕐᓗᑕ ᐊᑐᖅᓯᑦᑎᐊᖅᑐᓂᒃ ᐊᑑᑎᖃᕆᔭᑦᑎᓐᓂᒃ 
ᐊᒻᒪᓗ ᑐᓐᖓᔾᔪᑎᑦᑎᒍᑦ, ᐊᒻᒪᓗ ᐃᓅᓯᕐᓂ ᐊᑐᖅᑕᐅᓯᒪᔪᑦ, 
ᑐᕌᕐᓂᐊᕐᒪᑕ ᓴᕿᑦᑎᓗᑕ ᐃᓚᐃᓐᓈᓐᖏᑦᑐᓂᒃ ᑭᒡᒐᖅᑐᐃᓂᕐᒥᒃ 
ᑕᒪᐃᓐᓂ ᒐᕙᒪᒃᑯᓂ ᑲᑎᒪᕕᒋᔭᓕᒫᖏᓐᓂ.

ᐃᓄᐃᓪᓗ ᑲᓇᑕᒥ ᒐᕙᒪᖓᓪᓗ 
ᐱᓕᕆᐊᖃᖃᑎᒌᓐᓂᖏᓐᓄᑦ 
ᑲᑎᒪᔨᕋᓛᖅ ᐊᒻᒪᓗ ᐃᓄᐃᑦ ᑕᐱᕇᑦ 
ᑲᓇᑕ ᑕᒪᑐᒧᖓ ᐱᓇᓱᐊᖃᑎᒌᑦ 
2026-ᒥ, ᐃᓄᐃᑦ ᑕᐱᕇᑦ ᑲᓇᑕᒥ ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᑦ 
ᐋᔩᖃᑎᒌᓚᐅᖅᑐᑦ ᓴᕿᑕᐅᖁᓪᓗᒍ ᐃᓄᐃᓪᓗ ᑲᓇᑕᒥ 
ᒐᕙᒪᖓᓪᓗ ᐱᓕᕆᐊᖃᖃᑎᒌᓐᓂᖏᓐᓄᑦ ᑲᑎᒪᔨᕋᓛᖅ 
ᐱᔾᔪᑎᒋᓪᓗᒍ ᐱᔭᕆᐊᑭᒡᓕᓂᐊᕐᒪᑕ ᑕᒪᕐᒥᒃ ᒐᕙᒪᒃᑯᓂᑦ 
ᐱᒋᐊᖅᑎᑦᑎᔾᔪᑕᐅᕙᒃᑐᑦ ᐊᔾᔨᒌᓐᖏᑑᑎᓄᒃ ᐱᓪᔪᑕᐅᔪᑦ 
ᐊᒃᑐᐃᔪᓂᒃ ᐃᓄᖕᓂᒃ ᐅᑯᐊᓗ ᐋᕿᒋᐊᖃᖅᑐᑦ ᓇᓪᓕᐊᖕᓂᑦ 
ᐊᑐᓂ ᐊᐅᓚᑦᓯᕕᖏᓐᓂᑦ ᐅᕝᕙᓘᓐᓃᑦ ᑎᒥᖁᑎᖏᓐᓂᑦ. ᐅᑯᐊ 
ᐃᓄᐃᓪᓗ ᑲᓇᑕᒥ ᒐᕙᒪᖓᓪᓗ ᐱᓕᕆᐊᖃᖃᑎᒌᓐᓂᖏᓐᓄᑦ 
ᑲᑎᒪᔨᕋᓛᖅ ᐃᓚᖃᖅᑐᖅ ᐸᐅᒃᑑᑎᒃᑯᓂᑦ ᓂᕈᐊᕈᓐᓇᕋᑎᒃ, 
ᐃᓚᐅᖏᓐᓇᕐᓂᐊᖅᑐᑦ, ᑕᐃᑲᓂ ᐃᓚᐅᓪᓗᑎᒃ ᐱᓕᕆᖃᑎᒌᖕᓂ 
ᐊᐅᓪᓗᑎᓪᓗᑎᒃ ᓯᕗᓪᓕᐅᑎᒋᐊᓕᖕᓂᒃ ᓲᕐᓗ ᐃᒡᓗᒃᓴᑦ, 
ᐊᖏᕐᕋᖃᓐᖏᑦᑐᑦ, ᑎᒍᔭᐅᕕᑦ, ᐸᓖᓯᑦ ᐃᖃᖅᑐᐃᕕᓪᓗ 
ᐊᒻᒪᓗ ᐱᑦᑎᖃᑦᑕᓐᖏᑦᑐᓂᒃ ᓄᖃᖓᑎᑦᑎᓂᖅ, ᐊᒻᒪᓗ 
ᓂᕿᒃᓴᖃᕐᑎᑦᑎᓂᖅ. ᐅᖃᖃᑎᒌᒍᑕᐅᓂᐊᖅᑐᑦ ᑭᖑᕙᖅᓯᒪᔪᑦ 
ᐱᔾᔪᑎᒋᓪᓗᒍ ᑲᑎᒪᓂᓐᖏᒻᒪᑕ ᑲᓇᑕᐅᑉ ᒪᓕᒐᓕᐅᖅᑎᕐᔪᐊᖏᑦ. 
ᐱᔭᕇᖅᐸᑕ ᓴᕿᑕᐅᑦᑎᐊᕇᖅᐸᑕ ᓄᑖᑦ ᒐᕙᒪᑦ, ᐃᓄᐃᓪᓗ 
ᑲᓇᑕᒥ ᒐᕙᒪᖓᓪᓗ ᐱᓕᕆᐊᖃᖃᑎᒌᓐᓂᖏᓐᓄᑦ ᑲᑎᒪᔨᕋᓛᖅ 
ᑲᑎᒪᓂᐊᖅᑐᖅ ᐊᒻᒪᓗ ᐊᐅᓪᓗᑎᓗᒋᑦ ᑮᓇᐅᔭᒃᓴᑦ 
ᐅᖃᖃᑎᒌᒍᑕᐅᓗᑎᒃ, ᐊᑐᐊᒐᕐᓂᒃ ᐊᑐᓕᖅᑕᐅᑎᑦᑎᓂᖅ, ᐊᒻᒪᓗ 
ᓯᕗᓂᒃᓴᑦᑎᓐᓂ ᐱᕕᖃᖅᑎᑦᑎᓂᖅ. 

ᑕᐃᒪᓗ ᑕᐃᒪᓐᓇᐅᖕᒪᑦ ᓴᓇᖃᑎᒌᑦ ᐊᐅᓚᑦᑎᓚᐅᓚᐅᖅᑐᖅ 
ᐃᓄᐃᑦ ᑕᐱᕇᑦ ᑲᓇᑕᒥ, ᐅᑯᐊᓗ ᐃᓄᐃᑦ ᐊᖏᖃᑎᒌᒍᑎᖃᖅᑐᑦ 
ᐊᐅᓚᑦᓯᔩᑦ, ᐃᓄᐃᑦ ᑕᐱᕇᑦ ᑲᓇᑕᒥ, ᐊᒻᒪᓗ ᐸᐅᒃᑑᑎᑦ, 
ᐱᑕᖃᓐᖏᓪᖢᑎᒃ ᒐᕙᒪᑐᖃᒃᑯᓂ ᐱᓕᕆᖃᑕᐅᔪ)ᑦ, 

ᐊᐅᓪᓗᑎᓚᐅᖅᑐᑦ ᓲᕐᓗ ᐃᓕᓐᓂᐊᓕᓵᖅᑐᓄᑦ ᐱᕙᓪᓕᐊᑎᑦᑎᓂᖅ, 
ᑳᖃᑦᑕᖅᑐᓄᑦ ᓂᕿᒃᓴᖃᕐᑎᑦᑎᓂᖅ, ᐃᓕᓐᓂᐊᖅᑎᑦᑎᓂᖅ, 
ᐃᒻᒥᖕᓂᒃ  ᑐᖁᓴᖃᑦᑕᖁᓇᒋᑦ, ᐊᒻᒪᓗ ᑲᓇᑕ ᐃᓄᐃᑦ ᑲᑎᒪᔨᕋᓛᑦ 
ᐋᓐᓂᐊᖃᕐᓇᖅᑕᐃᓕᑎᑦᑎᓂᕐᒧᑦ.

ᐊᖓᔪᖅᑳᖏᑦ ᑎᒍᔭᐅᓯᒪᔪᓕᕇᔩᑦ 
ᑲᑎᒪᔪᑦ 
ᐸᐅᒃᑑᑎᒃᑯᑦ ᐃᓚᐅᓚᐅᖅᑐᑦ ᐊᖓᔪᖅᑳᖏᑦ ᑎᒍᔭᐅᓯᒪᔪᓕᕇᔩᑦ 
ᑲᑎᒪᔪᑦ ᐃᓂᖃᖅᑎᑕᐅᔪᑦ ᑎᒍᔭᐅᓯᒪᔪᓕᕆᔨᒃᑯᑦ ᑲᓇᑕ 
ᐃᖃᓗᖕᓂ ᒪᐃᒥ ᐅᖃᐅᓯᖃᖅᖢᑎᒃ ᐱᑦᑎᐊᖅᑕᐅᖃᑦᑕᓐᖏᓂᖏᑦ 
ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ ᐊᒻᒪᓗ ᓂᕕᐊᖅᓵᑦ, 
ᓂᑭ ᑯᒪᒃᓯᐅᑎᒃᓴᖅ, ᐊᖓᔪᖅᑳᖑᓚᐅᖅᑐᖅ ᐊᒻᒪᓗ 
ᑐᑭᒧᐊᒃᑎᐅᓚᐅᖅᑐᖅ, ᐊᒻᒪᓗ ᔭᐃᒥ ᒥᒃᑲᓚ, ᑐᑭᒧᐊᒃᑎ 
ᐊᑐᐊᒐᕐᒧᑦ ᐊᒻᒪᓗ ᐱᓇᓱᐊᖃᑎᒌᒃᑎᑦᑎᓂᖅ ᑭᒡᒐᖅᑐᐃᓂᒃᑯᑦ, 
ᑐᓂᓯᓚᐅᖅᑐᖅ ᐊᒃᑐᐃᑦᑎᐊᕈᓐᓇᖅᑐᓂᒃ ᐅᖃᐅᓯᒃᓴᒥᖕᓂᒃ 
ᖃᓄᖅ ᐱᑦᑎᐊᖅᑕᐅᖃᑦᑕᓐᖏᑐᑦ ᐃᓄᐃᑦ ᐊᕐᓇᐃᑦ 
ᐊᑕᐅᓯᕐᒨᖓᖃᑦᑕᓐᖏᑦᑐᑦ; ᑭᓯᐊᓂᓕ, ᑕᐃᒪᐃᓕᖓᓕᖅᑎᑕᐅᔪᑦ 
ᓲᕐᓗ ᖃᓪᓗᓈᕈᖅᑎᑕᐅᓇᓱᐊᕐᓂᕐᒧᑦ, ᓄᓇᓕᒃᑖᖅᑎᑕᐅᓂᑯᑦ, 
ᐊᒻᒪᓗ ᐱᓕᕆᔾᔪᓯᕐᒥ ᐃᓚᐃᓐᓈᖅᑕᐅᓯᒪᔪᑦ.

ᐅᑭᐅᖅᑕᖅᑐᒥ ᕿᒻᒪᖁᑎᒃᓴᓕᐅᕐᓂᖅ 
ᐃᓕᓐᓂᐊᖅᑐᑦ: ᑕᐅᑦᑐᖏᑦ 
ᐊᖑᑕᐅᓂᕐᒧᑦ ᐊᕐᓇᐅᑎᕐᒧᓪᓗ
ᐅᓇ ᐅᑭᐅᖅᑕᖅᑐᒥ ᕿᒻᒪᖁᑎᒃᓴᓕᐅᕐᓂᖅ ᐃᓕᓐᓂᐊᕐᓂᖅᑐᑦ: 
ᑕᐅᑦᑐᖏᑦ ᐊᖑᑕᐅᓂᕐᒧᑦ ᓯᓚᕐᔪᐊᒥ ᖃᓄᐃᓕᐅᕈᑕᐅᓚᐅᖅᑐᖅ 
ᐃᓄᖕᓂᑦ ᐃᓕᓴᐃᔨᓂᑦ, ᒪᒃᑯᒃᑐᓂᑦ, ᐊᒻᒪᓗ ᓄᓇᓕᖕᓂ 
ᓯᕗᓕᐅᖅᑎᓂᑦ ᐅᖃᖃᑎᒌᒍᑎᒋᓪᓗᒋᑦ ᐊᖑᑎ ᐊᕐᓇᐃᓪᓗ 
ᑕᐃᒪᐃᑑᓂᖏᑦ ᐊᑐᖅᓯᒪᔭᖏᑦ, ᐅᖃᐅᓯᕆᓪᓗᒋᑦ, ᐊᒻᒪᓗ 
ᐊᐱᖁᑕᐅᓯᒪᔪᑦ ᐅᑭᐅᖅᑕᖅᑐᒥ ᓄᓇᓕᖕᓄᑦ. ᐊᑭᓕᖅᑕᐅᓯᒪᓪᓗᓐᓂ 
ᐸᐅᒃᑑᑎᒃᑯᓂᑦ, ᐅᓪᓗᓕᒫᖅ ᖃᓄᐃᓕᐅᕈᑕᐅᔪᖅ ᐃᓂᖃᖅᖢᑎᒃ 
ᒪᓐᑐᕆᐊᒥ ᔫᓐ 3-ᒥ. ᐅᓇ ᐃᓚᒋᔭᖓ ᐊᖏᓂᖅᓴᒥᑦ 
ᐱᓕᕆᐊᖑᓇᓱᐊᖅᑐᓄᑦ ᑕᑯᓐᓇᖅᑐᑦ ᐊᖑᑎᑦ ᐊᕐᓇᐃᑦ 
ᐱᔾᔪᑎᖏᑦ ᑕᐃᒪᐃᑦᑑᓂᕐᒥᖕᓄᑦ ᐅᑭᐅᖅᑕᖅᑐᒥ, ᐃᓚᒋᔭᐅᓪᓗᑎᒃ 
ᖃᐅᔨᓴᖅᑕᐅᓗᑎᒃ ᐊᖑᑎᑦ ᐊᕐᓇᐃᑦ ᓇᓕᖃᕇᓐᖏᓕᐅᕈᑎᖏᑦ, 
ᐅᓗᕆᐊᓇᖅᑐᒦᑕᐃᓕᑎᑦᑎᓂᖅ, ᐊᒻᒪᓗ ᐃᓅᓯᕐᒥ ᐱᔪᓐᓇᐅᑎᑦ. 
ᒪᕐᕉᒃ ᐸᐅᒃᑑᑎᒃᑯᒃ ᐃᖅᑲᓇᐃᔭᖅᑎᖏᑦ ᐃᓚᒋᔭᐅᔪᑦ ᐃᑭᐊᕿᕕᒃᑯᑦ 
ᐊᒻᒪᓗ ᐅᐸᒍᑎᓯᒪᓚᐅᕐᒥᔪᑦ.

ᑲᔪᓯᑎᓐᓂᐊᖅᑕᕗᑦ ᐅᓄᕈᓐᓃᖅᑎᑦᑎᓯᒪᓇᓱᖕᓂᒃ ᑎᒍᔭᐅᓯᒪᔪᓂᒃ, 
ᐋᓐᓂᐊᕕᖕᓂᑦ ᑲᒪᒋᔭᐅᓂᖅ, ᐊᒻᒪᓗ ᐃᓕᓐᓂᐊᖅᑐᓕᕆᓂᖅ 
- ᐋᓐᓂᖅᑎᐅᑕᐅᓐᖏᑦᑐᖅ. ᓴᓇᔭᐅᓂᖓ ᐱᒋᐊᕐᓂᖓᓂᑦ 
ᐱᓯᒪᓂᖃᕐᓗᑎ ᐃᓄᐃᑦ ᓂᐱᖏᓐᓂᒃ ᐊᒻᒪᓗ ᐃᓅᓯᕆᔭᖏᑦ 
ᐊᑐᖅᑕᖏᑦ ᒫᓐᓇ. 

6ᓱᓕᖅᐱᑕ ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ 
ᑲᓇᑕᒥ ᑐᓴᕋᔅᓴᖏᑦ

ᑲᓇᑕᒥ ᐊᕕᒃᑐᖅᓯᒪᔪᑦ/ᑎᐅᓕᑐᐊᓕᔅ 
ᒥᓂᔅᑕᖏᑦ ᐱᔭᒃᓴᖃᖅᑐᑦ ᐊᕐᓇᓄᑦ 
ᐊᒻᒪᓗ ᑲᓇᑕᒥ ᓄᓇᖅᑲᖅᑳᖅᓯᒪᔪᑦ 
ᓯᕗᓕᐅᖅᑎᑦ ᐊᒻᒪᓗ ᑭᒡᒐᖅᑐᖅᑎᖏᑦ. 
ᑕᐃᑲᓂ ᔪᓚᐃ 8, ᐊᖓᔪᖅᑳᖑᓚᐅᖅᑐᖅ ᐊᒻᒪᓗ 
ᑐᑭᒧᐊᒃᑎᐅᓚᐅᖅᑐᖅ ᓂᑭ ᑯᒪᒃᓯᐅᑎᒃᓴᖅ ᐊᒻᒪᓗ ᑎᑎᕋᖅᑎ-
ᑮᓇᐅᔭᓕᕆᔨ ᐸᐃᔾ ᑭᒥᒃᓵᓇ ᑯᓕᑉᔅ ᐃᓚᐅᓚᐅᖅᑐᑦ ᑲᑎᒪᓂ 
ᐊᓯᖏᑦ ᑲᓇᑕᒥ ᓄᓇᖅᑲᖅᑳᖅᓯᒪᔪᑦ ᓯᕗᓕᐅᖅᑎᖏᑦ ᐊᒻᒪᓗ 
ᑭᒡᒐᖅᑐᖅᑎᖏᑦ ᐊᒻᒪᓗ ᒐᕙᒪᑐᖃᒃᑯᑦ, ᑲᓇᑕᒥ ᐊᕕᒃᑐᖅᓯᒪᔪᑦ 
ᐊᒻᒪᓗ ᑎᐊᓕᑐᐊᓕᔅ ᒥᓂᔅᑕᖏᑦ ᐱᔭᒃᓴᖃᖅᑐᑦ ᐊᕐᓇᓄᑦ. 
ᐅᓇ ᐊᕐᕌᒍᑕᒫᖅᓯᐅᑎ ᑲᑎᒪᓂᖓᑦ ᐃᓚᒋᔭᖓ 43 ᐊᕐᕌᒍᐊᑦ 
ᑲᑎᒪᕕᒃᔪᐊᖅᖢᑎᒃ ᔭᓗᓇᐃᕝ, ᓄᓇᑦᓯᐊᖅ.  

ᐱᖃᑖ ᐃᒡᓯᕙᐅᑕᖅ ᒥᓂᔅᑕ ᐅᓕᑦᓯ ᕙᓪᑎᔾ, ᑲᓇᑕᐅᑉ 
ᒥᓂᔅᑕᖓ ᐊᕐᓇᓄᑦ ᐊᒻᒪᓗ ᐊᖑᑎᑦ ᐊᕐᓇᐃᑦ ᑕᐃᒪᐃᑑᓂᖏᑦ 
ᐃᓚᐅᓐᓈᖅᑕᐅᓐᖏᑐᓕᕆᓂᖅ ᐊᒻᒪᓗ ᑎᑎᕋᖅᑐᖓᑦ (ᒥᑭᔪᓄᑦ 
ᓇᖕᒥᓂᖁᑎᖃᖅᑐᓄᑦ ᐊᒻᒪᓗ ᐳᓚᕋᑦᑐᓕᕆᓂᕐᒧᑦ), ᐊᒻᒪᓗ ᓘᓯ 
ᑯᑉᑖᓇ, ᒥᓂᔅᑕ ᐱᔭᒃᓴᖃᖅᑐᖅ ᐃᒡᓗᓕᕆᓂᕐᒥᒃ ᓄᓇᑦᓯᐊᕐᒥ, 
ᐊᒻᒪᓗ ᒥᓂᔅᑕ ᐱᔭᒃᓴᖃᖅᑐᖅ ᐊᕐᓇᓄᑦ ᓄᓇᑦᓯᐊᖅ ᒐᕙᒪᒃᑯᑦ, 
ᐅᓇ ᑲᑎᒪᓂᖅ ᓄᓇᖅᑲᖅᑳᖅᓯᒪᔪᓪᓗ ᓯᕗᓕᐅᖅᑎᑦ ᐊᒻᒪᓗ 
ᑭᒡᒐᖅᑐᖅᑎᖏᑦ ᐊᐅᓪᓗᑎᓚᐅᖅᑐᑦ ᐊᑦᑕᕐᓇᖅᑐᓂᒃ ᐱᔾᔪᑕᐅᔪᓂᒃ 
ᐊᒃᑐᐃᔪᓂᒃ ᓄᓇᖅᑲᖅᑳᖅᓯᒪᔪᓂᒃ ᐊᕐᓇᓂᒃ, ᐃᓚᒋᔭᐅᓪᓗᑎᒃ 
ᐱᓕᕆᐊᖑᓗᑎᒃ ᐋᓐᓂᖅᓯᑦᑕᐅᖃᑦᑕᖅᑐᑦ ᐱᑦᑎᐊᖅᑕᐅᕙᓐᖏᑦᑐᑦ 
ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ, ᓂᕕᐊᖅᓵᑦ, ᐊᒻᒪᓗ 
ᐊᖑᑕᐅᔭᕆᐊᖃᖅᑐᕆᔪᑦ ᐊᕐᓇᐅᔭᕆᐊᖃᖅᑐᕆᔪᓪᓗ ᐃᓄᐃᑦ, 

ᓄᖃᖅᑎᑦᑎᔨᐅᓇᓱᐊᖅᑐᖅ ᐃᓄᖕᓂᒃ ᐊᐅᓪᓚᕈᔾᔨᖃᑦᑕᖅᑐᑦ 
ᑎᒍᓯᖃᑦᑕᖅᑐᓂᒃ ᑮᓇᐅᔭᓕᐅᕈᑎᒋᓂᐊᕐᓗᒋᑦ, ᐊᒻᒪᓗ 
ᐊᑐᖅᑕᐅᑎᑦᑎᓂᖅ ᒪᑭᒪᓇᓱᐊᕈᑕᐅᔪᓐᓇᖅᑐᓂᒃ 
ᓴᖕᖏᖕᓂᑖᕈᑕᐅᔪᓐᓇᖅᑐᖅ.

ᐸᐅᒃᑑᑎᒃᑯᑦ ᐃᓚᐅᓚᐅᖅᑐᑦ ᑖᒃᑯᓇᓂ ᑲᑎᒪᔪᓂ ᐱᔨᑦᑎᕋᖅᖢᒋᑦ 
ᐃᓄᖕᓂᒃ-ᐱᓯᒪᔪᑦ ᑕᐅᑦᑐᕆᔭᐅᔪᓂᒃ ᐃᓚᒋᔭᐅᓪᓗᑎᒃ ᐃᑲᔪᖅᖢᒋᑦ 
ᐋᕿᒃᓱᓪᓗᑎᒃ ᐋᕿᒃᓲᑎᒃᓴᓂᒃ ᐸᕐᓇᐅᑎᓂᒃ ᐊᒻᒪᓗ ᐊᑐᖅᓯᓂᖅ 
ᐊᑯᓂᐅᔪᒃᑯᑦ ᐱᕙᓪᓕᐊᑎᐊᕈᑎᒃᓴᓂᒃ ᐊᖑᑎᓄᑦ ᐊᕐᓇᓄᑦ 
ᐃᓚᐃᓐᓈᖅᑕᐅᓐᖏᓂᖅ ᑕᒪᐅᓐᓇ ᐱᐅᓯᑐᖃᕐᓂᒃ ᐊᑐᖅᓯᓗᑎᒃ, 
ᓄᓇᓕᖕᓂᒃ-ᐃᖏᕐᕋᑎᑕᐅᔪᓂᒃ ᐋᕿᒃᓯᔾᔪᑎᖃᕐᓗᑎᒃ.

ᐃᓄᐃᓪᓗ ᑲᓇᑕᒥ ᒐᕙᒪᖓᓪᓗ 
ᐱᓕᕆᐊᖃᖃᑎᒌᓐᓂᖏᓐᓄᑦ 
ᑲᑎᒪᔨᕋᓛᑦ ᑲᑎᒪᖃᑎᖃᓚᐅᖅᐳᑦ ᒫᒃ 
ᑳᓂ
ᑕᐃᑲᓂ ᔪᓚᐃ 24, ᑲᓇᑕᐅᑉ ᓯᕗᓕᐅᖅᑎᕐᔪᐊᖓ, ᒫᒃ ᑳᓂ, 
ᐊᖓᔪᖅᑳᖓ ᐃᓄᐃᑦ ᑕᐱᕇᑦ ᑲᓇᑕᒥ, ᓇᐃᑕᓐ ᐅᐱᑦ, 
ᒐᕙᒪᑐᖃᒃᑯᑦ ᒥᓂᔅᑕᖏᑕ ᑲᑎᒪᔨᖏᑦ, ᐊᒻᒪᓗ ᓂᕈᐊᖅᑕᐅᓯᒪᔪᑦ 
ᐃᓄᐃᑦ ᓯᕗᓕᐅᖅᑎᑦ ᐃᓅᕕᐊᓗᒃ ᑯᐊᐳᕆᓴᓐ, ᓄᓇᕗᑦ 
ᑐᓐᖓᕕᒃ ᑎᒥᖓ, ᒪᑭᕕᒃ, ᐊᒻᒪᓗ ᓄᓇᑦᓯᐊᕗᑦ ᒐᕙᒪᒃᑯᑦ 
ᑲᑎᒪᓚᐅᖅᑐᑦ ᑖᒃᑯᐊᓗ ᐃᓄᐃᓪᓗ ᑲᓇᑕᒥ ᒐᕙᒪᖓᓪᓗ 
ᐱᓕᕆᐊᖃᖃᑎᒌᓐᓂᖏᓐᓄᑦ ᑲᑎᒪᔨᕋᓛᖅ ᐃᓅᕕᖕᒥ, ᓄᓇᑦᓯᐊᖅ. 
ᐅᓇ ᓯᕗᓪᓕᖅᐹᖓᑦ ᓄᑖᖅ ᑳᓂᐅᑉ ᒐᕙᒪᒃᑯᖏᑦ ᐃᓚᐅᓚᐅᖅᑐᑦ 
ᐃᓄᐃᓪᓗ ᑲᓇᑕᒥ ᒐᕙᒪᖓᓪᓗ ᐱᓕᕆᐊᖃᖃᑎᒌᓐᓂᖏᓐᓄᑦ 
ᑲᑎᒪᔨᕋᓛᖅ ᑲᑎᒪᑎᓪᓗᒋᑦ. ᐃᓚᒋᔭᐅᖏᓐᓇᖅᑐᑦ ᐃᓄᐃᓪᓗ 
ᑲᓇᑕᒥ ᒐᕙᒪᖓᓪᓗ ᐱᓕᕆᐊᖃᖃᑎᒌᓐᓂᖏᓐᓄᑦ ᑲᑎᒪᔨᕋᓛᖅ, 
ᐸᐅᒃᑑᑎᒃᑯᑦ ᑭᒡᒐᖅᑐᖅᑕᐅᓚᐅᖅᑐᑦ ᑕᐃᑲᓂ ᑲᑎᒪᔪᓂ 
ᐊᖓᔪᖅᑳᖑᓚᐅᖅᑐᖅ ᐊᒻᒪᓗ ᑐᑭᒧᐊᒃᑎᐅᓚᐅᖅᑐᖅ, ᓂᑭ 
ᑯᒪᒃᓯᐅᑎᒃᓴᖅ.

ᓯᕗᓕᐅᖅᑎᑦ ᐅᖃᖃᑎᒌᒍᑎᖃᓚᐅᖅᑐᑦ ᐊᑦᑕᕐᓇᖅᑐᓂᒃ 
ᐱᔾᔪᑕᐅᔪᓂᒃ, ᐃᓚᒋᔭᐅᓪᓗᑎᒃ ᐃᒡᓗᓕᕆᓂᖅ, ᓇᑉᐸᕆᐊᖃᖅᑐᑦ, 
ᐅᑭᐅᖅᑕᖅᑐᒥ ᓄᓇᖁᑎᑐᖃᕆᔭᐅᕗᖅ ᐊᒻᒪᓗ ᒪᑭᒪᓇᓱᐊᕈᑎᖏᑦ 
ᐱᕈᕈᓐᓇᖅᑐᑦ ᑕᒪᐅᓇ ᓄᑖᑦ ᐋᕿᒃᓱᐃᓗᒍ ᑲᓇᑕ ᐱᖁᔭᕐᔪᐊᖅ 
ᐊᒻᒪᓗ ᐊᑐᓕᖅᑕᐅᑎᑦᑎᔪᓐᓇᖅᑐᑦ ᐊᑑᑎᖃᖅᑐᓂᒃ ᐊᒻᒪᓗ 
ᒪᓕᑦᑎᐊᖅᑐᓂᒃ ᐃᓄᐃᑦ ᒫᓐᓇᐅᔪᖅ ᐊᖏᕈᑎᖏᓐᓂᒃ ᐊᒻᒪᓗ 
ᐱᓕᕆᖃᑎᒋᓗᒋᑦ ᐃᓄᐃᑦ.

ᐃᓄᐃᑦ ᓯᓚᕐᔪᐊᒥ 

7ᓱᓕᖅᐱᑕ ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ 
ᑲᓇᑕᒥ ᑐᓴᕋᔅᓴᖏᑦ

ᑲᑐᔾᔨᖃᑎᒌᖏᑦ ᑲᓛᑦᖡᑦ 
ᓄᓇᖓᓂ ᐃᓄᖕᓂᒃ ᐊᕐᓇᓂᒃ 
ᑲᑎᒪᑎᑦᑎᔪᑦ
ᐅᒃᑑᐸᒥ 20-ᒥᑦ 27-ᒧᑦ, ᐃᓄᐃᑦ ᐊᕐᓇᐃᑦ ᑲᑎᒪᓚᐅᖅᑐᑦ 
ᑕᒪᐃᓐᓂ ᐃᓄᐃᑦ ᓄᓇᖓᑦ, ᑲᓛᑦᖡᑦ ᓄᓇᖓᓂᑦ, ᑲᓇᑕᒥᑦ, 
ᐊᒻᒪᓗ ᐊᓛᔅᑲᒥᑦ ᓄᑖᖑᖅᐸᓪᓕᐊᓕᖅᑐᓂᒃ ᐱᖓᓱᓄᑦ-ᐅᓪᓗᓄᑦ 
ᑲᓛᑦᖡᑦ ᓄᓇᖓᓂ ᑲᑎᒪᔪᑦ. ᐸᐅᒃᑑᑎᑦ ᐊᑭᓖᓯᒪᓚᐅᖅᑐᑦ 
ᖃᓄᐃᓕᐅᕈᑕᐅᔪᓂᒃ ᐊᒻᒪᓗ ᐃᓚᐅᓪᓗᑎᒃ ᑲᑎᒪᔪᓂ.

ᐅᓇ ᑲᑎᒪᓂᖅ ᐱᓕᕆᐊᖃᓚᐅᖅᑐᖅ ᐃᓱᒪᑦᑎᐊᖅᓯᒪᔪᓂᒃ 
ᐊᒻᒪᓗ ᐱᓕᕆᖃᑎᒌᒡᖢᑎᒃ ᖃᐅᔨᒪᔭᕐᒥᖕᓂᒃ ᑐᓴᖅᑎᑦᑎᓪᓗᑎᒃ 
ᐊᕕᒃᑐᖅᓯᒪᕙᒃᖢᑎᒃ. ᑕᒪᐃᓐᓂᑦ ᐱᒋᐊᖅᓯᒪᔪᑦ ᓇᖕᒥᓂ-
ᐸᕿᑦᑎᐊᕐᓂᖅ, ᖃᓄᐃᖏᑦᑎᐊᕋᓱᖕᓂᖅ, ᐊᒻᒪᓗ ᐱᐅᓯᑐᖃᖅᑎᒍᑦ 
ᑐᓐᖓᑦᑎᐊᖅᑐᓂᒃ ᐱᓕᕆᔾᔪᑎᖃᓚᐅᖅᑐᑦ. ᐃᓚᐅᔪᑦ 
ᐅᖃᐅᓯᖃᓚᐅᖅᐳᑦ ᐃᓱᒪᓕᕈᑎᒃᓴᓂᒃ, ᓴᖕᖏᒃᑎᒋᐊᖅᑎᑦᑎᔪᑦ 
ᓄᓇᓕᖕᓂ ᐊᑕᓂᖅ, ᐊᒻᒪᓗ ᖁᕕᐊᓱᒍᑎᒋᓪᓗᒋᑦ 
ᓴᐱᓕᖅᑕᐃᓕᓂᖅ ᐊᒻᒪᓗ ᓯᕗᓕᐅᖅᑎᐅᖕᒪᑕ ᐃᓄᐃᑦ ᐊᕐᓇᐃᑦ.

ᑕᐃᑲᓂ ᑲᑎᒪᔪᑦ ᖁᕕᐊᓱᒍᑎᖃᓚᐅᖅᑐᑦ ᐃᓄᖕᓂᒃ ᐊᕐᓇᓂᒃ 
ᐅᖃᐅᔾᔨᒋᐊᖅᑎᐅᔪᑦ ᐊᓯᖑᕈᓐᓇᕐᓂᕐᒥᒃ ᐊᒻᒪᓗ ᐱᓕᕆᐊᕆᓗᒋᑦ 
ᐱᓕᕆᔾᔪᓯᕐᓂ ᑐᓗᖅᑕᐅᑎᑦ ᑕᐃᒪᐃᓕᖓᑎᑕᐅᔪᑦ 
ᖃᓪᓗᓇᐃᖓᓕᖅᑎᑕᐅᓂᕐᒥᑦ ᐊᒻᒪᓗ ᐱᑦᑎᐊᖅᑕᐅᓂᓐᖏᓐᓂᕐᒥᑦ. 
ᑕᒪᐅᓐᓇ ᑲᑎᖓᓪᓗᑎᒃ ᐊᕕᒃᑐᖅᓯᒪᓪᓗᑎᒃ 
ᐅᖃᖃᑎᒌᒍᑎᒋᓪᓗᒋᑦ, ᐃᓚᐅᔪᑦ ᑐᓴᖅᑎᑦᑎᓚᐅᖅᑐᑦ 
ᐱᕙᓪᓕᐊᒋᐊᓕᖕᓂᒃ ᐊᓯᕈᖅᑎᑦᑎᓂᖅ ᐊᒻᒪᓗ ᒪᒥᓴᐃᓂᖅ.

ᐅᓇ ᑲᑎᒪᓂᖅ ᐃᓱᓕᓚᐅᖅᑐᖅ ᑕᐃᒪᖓᓂᑐᖃᑦ ᓱᓕᓂᕋᐅᑎᑦ, 
ᓇᓗᓇᐃᑦᑎᐊᖅᓯᒪᔪᑦ ᐊᑑᑎᖃᖅᑐᓂᒃ ᓯᕗᓪᓕᐅᑎᒋᐊᓕᖕᓂᒃ 
ᐊᒻᒪᓗ ᐱᓕᕆᐊᒃᓴᓂᒃ ᐊᑐᓕᖅᑎᑕᐅᓗᑎᒃ ᐃᓚᓕᐅᔾᔨᓯᒪᓂᒃᑯᑦ, 
ᐅᖃᐅᔾᔪᐃᔨᐅᓂᒃᑯᑦ ᐃᓄᖕᓄᑦ ᐊᕐᓇᓄᑦ ᑭᒡᒐᖅᑐᖅᖢᑎᒃ, ᐊᒻᒪᓗ 
ᐃᓚᐃᓐᓈᖅᑕᐅᖁᓇᒋᑦ ᐃᓄᐃᑦ ᐊᕐᓇᐃᑦ, ᐊᑐᖅᓯᓚᐅᖅᑐᑦ 
ᐊᑐᓕᖅᑕᐅᒋᐊᖃᖅᑐᑦ ᐊᖑᑎᑦ ᐊᕐᓇᐃᑦ ᐊᔾᔨᒌᒃᑎᑦᑎᓂᑎ ᐊᒻᒪᓗ 
ᐱᐅᓯᑐᖃᓂᒃ ᒪᓕᒋᐊᖃᕐᓗᑎᒃ.

ᐃᓄᐃᑦ ᐊᕐᓇᐃᑦ ᓯᓚᕐᔪᐊᒥ ᑲᑎᒪᔪᑦ ᐋᕿᒃᓯᓚᐅᖅᑐᑦ 
ᐃᒻᒪᑲᓪᓚᓂᑦ ᓱᓕᓂᕋᐅᑎ | ᐃᓄᐃᑦ ᓯᓚᕐᔪᐊᕐᒥ ᑲᑐᔾᔨᖃᑎᒌᑦ 
ᑲᓇᑕ

8ᓱᓕᖅᐱᑕ ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ 
ᑲᓇᑕᒥ ᑐᓴᕋᔅᓴᖏᑦ

ᐸᐅᒃᑑᑎᒃᑯᑦ 
ᐃᖏᕐᕋᓯᑎᓯᒪᔭᖏᑦ

ᐃᓘᓯᕐᒧᑦ 
ᐅᑯᐊ ᐋᓐᓂᐊᖃᓐᓇᓐᖏᑦᑐᓕᕆᓂᕐᒧᑦ ᐊᑐᐊᒐᕐᒧᑦ ᐱᓇᓱᐊᖃᑎᒌᑦ 
ᑲᔪᓯᔪᒥᒃ ᐱᕙᓪᓕᐊᑎᑦᑎᒻᒪᕆᒃᑐᑦ, ᐊᐅᓪᓗᑎᔪᑦ ᐃᕐᓂᓱᒃᓰᓂᕐᒥᒃ, 
ᑯᔭᒃᑕᐅᓂᒃᑯᑦ ᖁᐱᕐᕆᑕᐅᓂᖅ ᐊᒻᒪᓗ ᐊᐅᒃᑰᖅᑐᒥᒃ 
ᐋᓐᓂᐊᓕᖅᑎᑕᐅᓯᒪᓂᖅ ᐊᒻᒪᓗ ᓂᕿᒃᓴᖃᕐᑎᑦᑎᓂᖅ. ᑕᐃᑲᓂ 
ᓯᑎᐱᕆ 2025, ᐸᐅᒃᑑᑎᒃᑯᑦ ᐃᖅᑲᓇᐃᔭᓕᕐᑎᑦᑎᓚᐅᖅᑐᑦ 
ᓄᑖᒥᒃ ᐃᓚᒋᔭᐅᓂᐊᖅᑐᖅ ᐱᓕᕆᖃᑎᒌᑦ ᐱᕙᓪᓕᐅᑎᒃᓴᖏᓐᓂᒃ 
ᐊᒻᒪᓗ ᐱᓕᕆᔨᑖᒃᑲᓐᓂᕐᓂ ᐊᑑᑎᖃᖅᑐᓄᑦ 
ᑐᑭᓕᐅᕈᑎᒋᕙᓪᓕᐊᔭᓄᑦ.

ᐅᓇ ᐃᓄᐃᑦ ᐃᓅᓯᓕᕆᓂᕐᒥ ᑕᐃᒪᐃᓕᖓᓕᖅᑐᓄᑦ 
ᐃᓘᓯᕐᒧᑦ ᐱᒋᐊᕈᑎᑦ ᓄᓇᓕᖕᓂ-ᐱᓯᒪᔪᑦ ᑯᔭᒃᑕᐅᓂᒃᑯᑦ 
ᖁᐱᕐᕆᑕᐅᓂᖅ ᐊᒻᒪᓗ ᐊᐅᒃᑰᖅᑐᒥᒃ ᐋᓐᓂᐊᓕᖅᑎᑕᐅᓯᒪᓂᖅ 
ᖃᐅᔨᓴᖅᑕᐅᑎᑦᓯᕕᖃᕐᓗᑎᒃ ᐱᓕᕆᔭᐅᔪᓂ ᐃᓄᖕᓂᑦ-
ᐊᐅᓚᑕᐅᔪᓂᒃ ᐃᖏᕐᕋᓯᑎᑦᑎᓗᑎᒃ ᐊᐅᓪᓗᑎᓂᐊᖅᑐᓂᒃ 
ᐱᐅᓯᕚᓪᓕᕈᑎᕐᓴᓄᒃ ᑯᔭᖃᑦᑕᕐᓂᐅᑉ ᒥᒃᓵᓂ 
ᖃᓄᐃᖏᑦᑎᐊᕈᓐᓇᕐᓂᖅ ᐊᒻᒪᓗ ᐊᑦᑐᒃᓯᓯᒪᑎᑦᑎᓂᖅ 
ᐅᓗᖅᓯᕙᓪᓕᐊᔪᑦ ᕖᑏᖃᖅᑐᑦ ᐊᒻᒪᓗ ᐊᐅᖏᓐᓂᖔᖅᑐᓂᒃ 
ᐋᓐᓂᐊᑖᖅᓯᒪᔪᑦ ᑕᒪᐃᓐᓂ ᐃᓄᐃᑦ ᓄᓇᖏᓐᓂ. ᐃᓄᐃᑦ 
ᓄᓇᓕᖏᑦ ᑲᔪᓯᔪᒥᒃ ᐊᑐᖅᓯᕗᑦ ᑐᓗᖅᑕᐅᑎᓂᒃ 
ᖃᐅᔨᓴᖅᑕᐅᔭᕆᐊᖃᕐᓂᕐᒧᑦ, ᐱᔭᕐᓂᓐᖏᑦᑐᑦ ᐊᑐᕆᐊᒃᓴᖅ, 
ᐊᒻᒪᓗ ᑕᐃᒪᖓᓂᑦ ᑲᓐᖑᓲᔾᔨᓂᖅ ᑯᔭᖃᑦᑕᕐᓂᒃᑯᑦ 
ᖃᓄᐃᖏᑦᑎᐊᕈᑕᐅᔪᓐᓇᖅᑐᓄᑦ. ᐅᓇ ᐱᓕᕆᐊᖑᔪᖅ ᑭᐅᓯᔪᖅ 
ᑕᐃᒪᐃᑦᑐᓪᓚᕆᐅᔪᓂᒃ ᐊᑐᖅᑕᐅᔪᓂᒃ ᑐᓐᖓᕕᖃᓕᕐᑎᑦᑎᓗᑕ 
ᑕᒪᕐᒥᒃ ᐱᓕᕆᐊᕆᔭᑦᑎᓐᓂᒃ ᐃᓄᐃᑦ ᖃᐅᔨᒪᔭᑐᖃᖏᑦᑎᒍᑦ, 
ᓄᓇᓕᖕᓂ ᓯᕗᓪᓕᐅᑎᖁᔭᐅᔪᓂᒃ, ᐊᒻᒪᓗ ᐃᓅᓯᓕᕆᓂᕐᒥ 
ᐋᓐᓂᐊᖃᖅᑕᐃᓕᑎᑦᑎᓂᖅ, ᑕᐃᑲᓂᓗ ᓴᕿᓪᓗᒋᑦ ᒫᓐᓇᐅᔪᖅ 
ᖃᐅᔨᓴᕈᑕᐅᔪᑦ ᐊᒻᒪᓗ ᑎᐅᓕᑐᐊᓕᔅ ᐅᓂᒃᑳᖏᑦ ᑕᒪᑐᒧᖓ 
ᑯᔭᒃᑕᐅᓂᒃᑯᑦ ᖁᐱᕐᕆᑕᐅᓂᖅ ᐊᒻᒪᓗ ᐊᐅᒃᑰᖅᑐᒥᒃ 
ᐋᓐᓂᐊᓕᖅᑎᑕᐅᓯᒪᓂᖅ ᐱᑕᖃᓖᓐᓇᖃᑦᑕᖅᑐᑦ.

ᐸᐅᒃᑑᑎᑦ ᓯᕗᓕᐅᖅᑎᐅᓚᐅᖅᑐᑦ ᐱᓕᕆᐊᖑᔪᒥᒃ 
ᑐᑭᓯᓇᓱᖃᑎᒌᒍᑕᐅᔪᑦ ᐃᓄᐃᑦ ᑯᔭᖃᑦᑕᕐᓂᒃᑯᑦ 
ᐋᓐᓂᐊᖃᖅᑕᐃᓕᑎᑦᑎᓂᖅ ᑐᑭᓯᓇᓱᖃᑎᒌᒡᕕᖓᑦ, 
ᐊᕕᒃᑐᖅᓯᒪᔪᓂ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᖃᑎᒌᑦ, 
ᐊᒻᒪᓗ ᑲᓇᑕᒥ ᐊᖏᓐᓇᖅᑐᓄᑦ ᖃᐅᔨᓴᕈᑎᑦᑎᒍᑦ 
ᐱᓕᕆᐊᖑᔪᑦ. ᐅᓇ ᑐᓐᖓᕕᖓᑕ ᓴᓇᔭᐅᓂᖓ, ᐃᓚᖃᖅᑐᖅ 
ᑎᑎᕋᖅᐸᓪᓕᐊᓗᒋᑦ ᑲᑎᒪᔨᐅᖏᓐᓇᕐᓂᐊᖅᑐᑦ ᒪᓕᒐᒃᓴᖏᑦ 
ᑲᑎᒪᔩᑦ, ᐱᔭᕇᖅᑐᑦ. ᐅᓇ ᑐᑭᒧᐊᒍᑎᖓᑦ ᐱᓕᕆᐊᖑᔪᒧᑦ 
ᑐᑭᒧᐊᒃᑎᑦᑎᓂᒃᑯᑦ ᐋᕿᒃᓯᒪᔪᑦ, ᖃᐅᔨᒪᓇᕐᓂᐊᖅᑐᖅ ᐅᑯᐊ 
ᐃᓐᓇᐃᖅ, ᒪᒃᑯᒃᑐᑦ, ᐊᒻᒪᓗ ᐊᕕᒃᑐᖅᓯᒪᔪᓂ ᐱᓕᕆᖃᑎᒌᑦ 
ᐊᑑᑎᖃᒻᒪᕆᒃᑐᒥᒃ ᐃᓂᖃᖅᑐᑦ ᐃᓱᒪᓕᐊᕆᓂᕐᒥ. ᐅᑯᐊ ᐃᓚᖏᑦ 
ᖃᓪᓕᔪᒍᑦ ᐱᔭᕇᓕᖅᑐᑦ, ᐅᑯᐊ ᐱᓕᕆᖃᑎᒌᑦ ᐱᒋᐊᖅᓯᓂᐊᖅᑐᑦ 

ᐱᓕᕆᐊᒃᓴᓄᑦ ᖃᓄᐃᓕᐅᕈᑎᐅᒋᐊᓕᖏᓂᑦ ᐊᖏᖅᑕᐅᓯᒪᔪᑦ 
ᑕᐃᑲᓂ ᑎᓯᐱᕆᒥ.

ᐃᕐᓂᓱᒃᓰᓂᖅ ᐊᒻᒪᓗ 
ᓂᕿᒃᓴᖃᕐᑎᑦᑎᓂᖅ 
ᖃᓄᐃᓕᖓᓕᕐᒪᖔᑕ ᑐᓴᖅᑎᑦᑎᓂᖅ

ᒫᓐᓇᓵᖅ ᐱᓕᕆᖃᑎᒌᑦ

O ᐱᓕᕆᖃᑎᕗᑦ ᐃᓚᐅᔪᑦ ᑲᓇᑕᒥ ᑲᑎᒪᑎᓪᓗᒋᑦ 
ᓄᓇᖅᑲᖅᑳᖅᓯᒪᔪᑦ ᐃᓱᓕᑦᑎᔪᑦ ᐃᓕᓐᓂᐊᕈᑎᒥᖕᓂᒃ ᐸᕝ, 
ᐅᖃᓪᓚᒃᑐᖃᓚᐅᖅᑐᖅ ᑖᒃᑯᐊ ᓖᕈᐃ ᓕᓗᐱᐅ, ᓕᓐᓯ ᑯᓄᓱ, ᐃᔅᑐ 
ᑕᐃᓪᕕᑐ, ᐋᑕᒻ ᒧᓕᐄ, ᐊᒻᒪᓗ ᔪᐋᓐ ᐊᑦᓯᐹᓪ ᐅᖃᐅᓯᖃᖅᑐᑦ 
ᐊᑐᖅᓯᒪᔭᒥᖕᓂᒃ ᐃᓚᐃᓐᓈᖅᓯᒪᓐᖏᑦᑐᓂᑦ ᖃᐅᔨᓴᕈᑎᑦ ᑕᒪᐅᓐᓇ 
ᓄᓇᖅᑲᖅᑳᖅᓯᒪᔪᑎᒍᑦ. ᑭᐅᓚᓐ ᐊᒡᓗᑳᖅ ᐅᖃᐅᓯᖃᓚᐅᖅᑐᖅ 
ᐱᓕᕆᐊᒥᓂᒃ ᐃᓄᖕᓄᑦ ᐱᒋᐊᕈᑖ ᐊᒃᓱᕈᓐᓇᖅᑐᒦᑦᑐᓄᑦ, 
ᓴᐱᓕᔮᓐᖏᑦᑐᑦ, ᐊᒻᒪᓗ ᒪᒥᑉᐸᓪᓕᐊᔪᑦ, ᐃᓂᖃᖅᑎᓪᓗᒋᑦ 
ᐊᑦᑕᕐᓇᖅᑐᖃᓐᖏᑦᑐᒥ. ᐊᑑᑎᖃᖅᑐᓂᒃ ᑲᑎᖓᑎᑦᑎᖕᒥᔪᑦ 
ᐱᕚᓪᓕᕈᑕᐅᓂᐊᖅᑐᓂᒃ ᐅᖃᖃᑎᒌᒍᑎᖃᖅᖢᑎᒃ ᓈᓴᐅᑎᖏᑦ 
ᓄᓇᑖᖄᖅᓯᒪᔫᓂᕐᒧᑦ ᐊᒻᒪᓗ ᓄᓇᖅᑲᖅᑳᖅᓯᒪᔪᓂᑦ ᒪᓕᒐᖅᑎᒍᑦ 
ᓴᖕᖏᓂᖃᕐᓂᕐᒥᒃ.

ᐋᓐᓂᐊᖃᖅᑕᐃᓕᑎᑦᑎᓂᖅ 
ᐅᖃᖃᑎᒌᒍᑕᐅᔪᑦ

ᐅᑯᐊ ᐃᓄᐃᑦ ᐊᓐᓂᐊᖃᖅᑕᐃᓕᑎᑦᑎᓂᕐᒧᑦ 
ᐱᓕᕆᐊᒃᒪᓗᑦ ᑲᑎᒪᔨᖑᖅᑎᑕᐅᓯᒪᔪᑦ ᕿᒥᕐᕈᐊᖅᓯᒪᕗᑦ 
ᐋᓐᓂᐊᖃᕐᓇᓐᖏᑦᑐᓕᕆᓂᖅ ᖃᓄᐃᓕᖓᓕᕐᓂᖓᓂᒃ, 
ᐊᐅᓪᓗᑎᓪᓗᒍ ᐳᕙᒡᓗᖕᓂᖅ, ᑲᐱᔭᐅᖃᑦᑕᕐᓂᖅ, ᐊᒻᒪᓗ 
ᖁᐱᕐᕈᐊᕐᔪᒃᑖᕆᔭᐅᕙᒃᑐᑦ ᑯᔭᒃᓂᒃᑯᑦ. ᐅᖃᖃᑎᒌᒍᑎᒋᓪᓗᒋᑦ 
2010 ᒪᑭᒪᓇᓱᐊᕈᑎᓄᑦ ᖃᑦᓯᑖᓚᐅᓂᖏᑦ ᐋᓐᓂᐊᓪᓗᓂ 
ᐊᑭᓕᐅᑕᐅᔪᑦ ᖃᐅᔨᓴᖅᖢᒋᑦ ᐃᓱᒪᓕᕆᑦᑎᐊᖃᑦᑕᕐᓂᐊᕐᒪᑕ 
ᓯᕗᓂᒃᓴᒥᒃ ᐸᕐᓇᐃᓗᑎᒃ.

ᓂᕿᒃᓴᖃᕐᑎᑦᑎᓂᕐᒧᑦ ᐃᖏᕐᕋᓯᑎᑕᐅᔪᑦ

ᐅᑯᐊ ᐃᓄᐃᑦ ᓂᕿᒃᓴᖃᕐᑎᑦᑎᓂᕐᒧᑦ ᐱᓕᕆᖃᑎᒌᑦ 
ᐃᓅᕕᓕᐊᓚᐅᖅᑐᑦ ᖁᓛᓂ ᑎᓯᐱᕆ, ᐱᖃᑎᒋᓪᓗᒋᑦ 
ᒐᕙᒪᑐᖃᒃᑯᑦ, ᑲᓇᑕᒥ ᐊᕕᒃᑐᖅᓯᒪᔪᑦ, ᐊᒻᒪᓗ ᑎᐅᓕᑐᐊᓕᔅ 
ᐱᓕᕆᖃᑎᕗᑦ, ᐅᖃᐅᓯᕆᔭᖅᑐᖅᖢᒍ ᓂᕿᕐᓴᖃᕐᑎᑦᑎᓂᖅ 
ᐃᓄᐃᑦ ᓄᓇᖓᓂ. ᐅᓇ ᐳᓛᕐᓂᖓᑦ ᐃᓚᖃᓚᐅᖅᑐᖅ 
ᐳᓛᕆᐊᖅᖢᒍ ᓂᕿᓪᓚᑖᓂᒃ ᓂᕿᓕᕆᕕᒃ ᐊᒻᒪᓗ 
ᐅᖃᖃᑎᒌᒍᑎᒋᓪᓗᒍ ᓂᕿᒃᓴᖃᖅᐸᖕᓂᖅ ᓄᓇᒥᒃ ᓇᖕᒥᓂᖅ 
ᐱᔭᒥᖕᓂᒃ.

9ᓱᓕᖅᐱᑕ ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ 
ᑲᓇᑕᒥ ᑐᓴᕋᔅᓴᖏᑦ

ᐅᑭᐅᖅᑕᖅᑐᒥᒃ ᑐᑭᓯᓇᓱᖃᑎᒌᑦ
ᑕᐃᑲᓂ ᑎᓯᐱᕆ, ᐃᓚᐅᓚᐅᖅᐳᒍᑦ ᐅᑭᐅᖅᑕᖅᑐᒥᒃ 
ᑐᑭᓯᓇᓱᖃᑎᒌᑦ ᑲᑎᒪᕕᒃᔪᐊᖅᖢᑎᒃ ᐊᒻᒪᓗ ᐃᓚᐅᓚᐅᖅᑐᑦ 
ᐃᓕᓐᓂᐊᖅᑐᑦ ᑲᑎᒪᔪᓂ ᐅᑯᐊ ᑲᑎᖓᑎᑦᑎᓚᐅᖅᑐᑦ 
ᖃᐅᔨᓴᖅᑎᓂᒃ ᐅᑯᐊ ᐱᕙᓪᓕᐊᑎᑦᑎᔪᑦ ᐊᒻᒪᓗ ᐊᑐᖅᓯᔪᑦ 
ᖃᐅᔨᒪᓂᕐᒥᒃ ᓯᓚᐅᑉ ᐅᖂᓯᕙᓪᓕᐊᓂᖓ ᐊᒻᒪᓗ 
ᐃᓅᓯᓕᕆᓂᕐᒥ - ᒪᑭᒪᓇᓱᐊᕈᑎᑦ ᐊᓯᖑᖅᑐᑦ ᐅᑭᐅᖅᑕᖅᑐᒥ. 
ᓴᕿᑦᑎᓚᐅᖅᑐᑦ ᖃᐅᔨᓴᕈᑎᒃᓴᓂᒃ ᐊᑐᖅᑕᐅᔪᓐᓇᖅᑐᑦ ᐊᒻᒪᓗ 
ᓇᓕᖃᕇᓕᖅᓯᒪᓗᒋᑦ ᐱᕕᖃᖅᑎᑦᑎᓂᖅ ᐱᓕᕆᖃᑎᒋᓪᓗᒋᑦ 
ᖃᐅᔨᓴᖅᑎᑦ ᓴᓇᖃᑎᒋᔭᑦ ᐃᓄᐃᑦ ᓄᓇᖓᓂ, ᐸᐅᒃᑑᑎᒃᑯᑦ 
ᑲᔪᓯᔪᒥᒃ ᐋᕿᒃᓱᐃᓯᒪᓂᐊᖅᑐᑦ ᐱᓇᓱᐊᖃᑎᒌᑦᑎᐊᕐᓂᖅ, 
ᐊᐅᓪᓗᑎᓗᒋᑦ ᑭᓐᖒᒪᓇᖅᑐᑦ ᑕᒪᔾᔭᐅᔪᑦ, ᐱᐅᓯᑐᖃᕐᒧᑦ 
ᑐᓐᖓᓂᖃᕐᓗᓂ ᖃᐅᔨᒪᔭᐅᓕᖅᑐᓂᒃ ᐃᑲᔪᑎᑦ ᐊᑐᐊᒐᐃᑦ 
ᐅᑯᐊ ᐊᑐᖅᓯᑦᑎᐊᖅᑐᑦ ᐊᔾᔨᐅᓐᖏᑦᑐᓂᒃ ᑭᓐᖒᒪᒋᔭᖏᓐᓂᒃ 
ᐃᓄᐃᑦ ᐊᕐᓇᐃᑦ ᐊᒻᒪᓗ ᐊᖑᑕᐅᔭᕆᐊᖃᖅᑐᕆᔪᑦ 
ᐊᕐᓇᐅᔭᕆᐊᖃᖅᑐᕆᔪᑦ ᓯᐱᓯᒪᔪᑦ ᐃᓄᐃᑦ.

ᐃᕐᓂᓱᒃᓰᓂᕐᒧᑦ ᖃᓄᐃᓕᐅᕈᑎᒃᓴᐃᑦ

ᐱᓕᕆᐊᖑᔪᖅ ᐱᕙᓪᓕᐊᑎᐊᖅᐳᖅ ᕿᒥᕐᕈᐊᖅᑕᐅᓪᓗᓂ 
ᐊᒻᒪᓗ ᐱᔭᕇᖅᑕᐅᑦᑎᐊᖅᖢᓂ ᐊᒡᒋᖅᑐᓄᑦ 
ᐃᕐᓂᓱᒃᓰᓂᕐᒧᑦ ᖃᓄᐃᓕᐅᕈᑎᒃᓴᐃᑦ, ᐊᐅᓪᓗᑎᔪᖅ 
ᐊᒻᒪᓗ ᓂᐱᖁᖅᑐᓯᒋᐊᖅᓯᓯᒪᔪᖅ ᓂᐱᖏᓐᓂᒃ ᐃᓄᐃᑦ 
ᐊᕐᓇᐃᑦ, ᐸᐅᒃᑑᑎᒃᑯᑦ ᓴᕿᑦᑎᓯᒪᔪᑦ ᑐᑭᓯᓇᑦᑎᐊᖅᑐᒥᒃ 
ᐊᑐᖅᑕᐅᓂᐊᖅᑐᓂᒃ ᐃᑲᔫᑎᒋᓂᐊᖅᑐᑦ ᐱᐅᓯᑐᖃᖅᑎᒍᑦ 
ᑐᓐᖓᓂᖃᑦᑎᐊᖅᑐᑦ, ᐊᑦᑕᕐᓇᖅᑐᖃᓐᖏᑦᑐᑦ, ᐊᒻᒪᓗ ᓄᓇᓕᖕᓂ-
ᐊᐅᓚᑕᐅᔪᑦ ᐃᕐᓂᒃᓱᒃᓰᕖᑦ ᑕᒪᐃᓐᓂ ᐃᓄᐃᑦ ᓄᓇᖓᓂ.

ᐱᑦᑎᐊᑦᑕᐅᖃᑦᑕᓐᖏᑦᑐᓕᕆᓂᕐᒧᑦ, 
ᓱᒃᑯᓴᐃᓂᕐᓗ ᓄᖃᑎᖅᑎᓂᖅ 
ᐊᒻᒪᓗ ᐃᖃᖅᑐᖅᑕᐅᑎᑦᑎᓂᕐᒧᑦ 
ᐸᓖᓯᓕᕆᓂᕐᓗ
ᐸᐅᒃᑑᑎᒃᑯᑦ ᐱᑦᑎᐊᖃᑦᑕᐅᑎᖃᑦᑕᓐᖏᓂᕐᒧᑦ ᐊᒻᒪᓗ 
ᐋᓐᓂᖅᓯᕆᖃᑦᑕᕐᓂᖅ ᓱᒃᑯᓴᐃᖃᑦᑕᕐᓂᖅ ᓄᖃᖅᑎᑕᐅᓯᒪᓂᖓ 
ᐊᒻᒪᓗ ᐃᖃᑦᑐᐃᔪᓕᕆᓂᖅ ᐸᓖᓯᓕᕆᓂᕐᓗ 
ᐱᓕᕆᖃᑎᒌᒃᑎᑦᑎᔪᑦ ᐊᖏᔪᒥᒃ ᐱᕙᓪᓕᐊᑎᑦᑎᓂᐊᕋᒥᒃ 
ᐊᒡᒍᖅᑐᓄᑦ ᐊᒥᓲᓐᖏᑦᑐᓄᑦ ᑕᕿᓄᑦ. ᐆᒻᒪᕆᐊᖅᑎᓪᓗᒍ 
ᐱᓕᕆᖃᑎᒌᒍᑎᖏᑦ ᑲᔪᓯᔪᒥᒃ ᐱᐅᓯᕚᓪᓕᐊᖏᓐᓇᕐᓂᐊᕐᒪᑦ 
ᐃᖅᑲᓇᐃᔭᕐᓂᖅᐳᑦ, ᐊᒻᒪᓗ ᓱᓕ ᐊᖏᖅᓯᒪᑦᑎᐊᖏᓐᓇᕐᓗᑕ 
ᐃᑲᔪᕐᓗᒋᑦ ᐃᓄᐃᑦ ᐊᕐᓇᐃᑦ ᑕᒪᐃᓐᓂ ᓄᓇᓕᖕᓂ ᐊᒻᒪᓗ 
ᐊᕕᒃᑐᖅᓯᒪᔪᓂ ᑭᒡᒐᖅᑐᕐᓗᒋᑦ.

ᒫᓐᓇᐅᔪᖅ ᐃᖏᕐᕋᓯᑎᑕᐅᓯᒪᔪᖅ ᐊᐅᓪᓗᑎᔪᖅ 
ᐊᑑᑎᖃᓗᐊᖅᑐᓂᒃ ᓯᕗᓪᓕᐅᑎᒋᐊᓕᖕᓂᒃ, ᐃᓚᒋᔭᐅᓪᓗᑎᒃ 
ᐅᖃᐅᓯᕆᓪᓗᒋᑦ ᐊᐃᑉᐸᖓᓂᑦ ᐋᓐᓂᖅᓯᖅᑕᐅᖃᑦᑕᕐᓂᖅ, 
ᐱᕚᓪᓕᖅᑎᑦᑎᕙᓪᓕᐊᓂᖅ ᐊᑐᓕᖅᑎᑕᐅᑎᑦᑎᓗᓂ ᑖᒃᑯᑎᒍᑦ 
ᔪᓇᐃᑎᑦ ᓇᐃᓴᓐᔅ ᓱᓕᓂᕋᐅᑎᑦ ᐱᔪᓐᓇᐅᑎᖃᕐᓂᖏᓐᓄᑦ 
ᓄᓇᖅᑲᖅᑳᖅᓯᒪᔪᑦ ᖃᐅᔨᒪᔭᐅᓕᕐᑎᑦᑎᓗᑕ 
ᓄᖃᕈᓐᓇᓐᖏᑦᑑᓂᖓᓄᑦ ᐊᓯᐅᖃᔪᑦ, ᐃᓄᐊᖅᑕᐅᓯᒪᔪᑦ 
ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ ᐊᒻᒪᓗ ᓂᕕᐊᖅᓵᑦ 
ᐊᑦᑕᕐᓇᖅᑐᒦᒻᒪᕆᒃᑐᑦ ᒫᓐᓇ, ᐃᑲᔪᕐᓗᒋᑦ ᐆᒻᒪᕆᐊᖅᑎᑦᑎᓂᖅ 
ᐃᓄᐃᑦ ᐃᖃᖅᑐᖅᑕᐅᔪᓕᕆᓂᖓᒍᑦ ᐸᓖᓯᓕᕆᓂᖓᓄᑦ 
ᐱᓕᕆᔾᔪᑎᖃᕐᓗᑎᒃ.

ᓴᕿᑦᑎᕙᓪᓕᐊᔪᒍᑦᑕᐅᖅ ᓄᑖᓂᒃ ᖃᕆᓴᐅᔭᒃᑯᑦ ᐅᖃᓗᕋᖅᑐᑦ 
ᐱᔾᔪᑎᒋᓪᓗᒍ ᐊᖑᑎᑦ ᐊᕐᓇᐃᑦ ᐊᔾᔨᒌᒃᑎᑕᐅᓂᖏᓂᖏᑦ. 
ᐊᕕᒃᑐᖅᓯᒪᔪᑦ ᐊᒻᒪᓗ ᓄᓇᓕᖕᓂ ᐊᐱᖅᓲᑎᑦ ᖃᐅᔨᓴᕈᑎᑦᑎᒍᑦ - 
ᐱᔭᐅᔪᑦ ᓂᐱᖏᑦ ᐊᒻᒪᓗ ᐊᑐᖅᓯᒪᔭᖏᑦ ᑕᒪᑐᒥᖓ ᐋᕿᒃᓱᐃᔪᑦ 
ᐱᓕᕆᐊᕆᔭᑦᑎᓐᓂᒃ - ᐅᑯᐊᓗ ᓂᐱᓕᐅᖅᓯᒪᔭᕗᑦ ᐱᓯᒪᓪᓗᑎᒍᑦ.

ᑲᑐᔾᔨᓪᓗᑕ, ᐅᑯᐊᓗ ᐱᓕᕆᔭᐅᓇᓱᐊᖅᑐᑦ ᐱᓯᒪᔪᑦ ᐸᐅᒃᑑᑎᒃᑯᑦ 
ᑲᔪᓯᔪᒥᒃ ᐊᖏᖅᓯᒪᑦᑎᐊᕐᒪᑕ ᐱᕚᓪᓕᑦᑎᐊᖅᑎᓪᓗᑎᒃ ᐃᓄᐃᑦ 

10ᓱᓕᖅᐱᑕ ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ 
ᑲᓇᑕᒥ ᑐᓴᕋᔅᓴᖏᑦ

ᐊᕐᓇᐃᑦ, ᐃᓚᒌᑦ, ᐊᒻᒪᓗ ᓄᓇᓖᑦ ᓂᐱᖁᖅᑐᓯᒋᐊᕐᓗᒋᑦ ᓂᐱᖏᑦ 
ᐊᒻᒪᓗ ᑕᐃᒪᐃᑎᑦᑎᔾᔪᑕᐅᔪᑦ ᑐᑭᖃᑦᑎᐊᓕᕐᓗᒋᑦ, ᐊᑯᓂᐅᔪᒃᑯᑦ 
ᐱᐅᔪᒥᒃ ᐊᓯᖑᖅᑎᑎᓗᑎᒃ.

ᐱᓕᕆᐊᕆᓪᓗᒋᑦ ᐊᐃᑉᐸᕐᓂᑦ 
ᐱᑦᑎᐊᖅᑕᖃᑦᑕᓐᖏᓂᖅ 
ᐋᓐᓂᖅᓯᖅᑕᐅᖃᑦᑕᕐᓂᖅ: ᕼᐋᐱ ᕚᓕ- ᒎᔅ 
ᐸᐃ

ᒫᓐᓇᓵᖅ ᑲᑎᒪᑲᑎᒌᓚᐅᖅᑐᒍᑦ ᑲᑎᓪᖢᒋᑦ 
ᐱᓕᕆᖃᑎᒋᔭᕗᑦ ᐊᒻᒪᓗ ᓄᓇᓖᑦ ᑐᓴᖅᑕᐅᓪᓗᑎᒃ 
ᐅᖃᐅᓯᖃᖅᑐᑦ ᑕᒪᐃᓐᓂᑦ ᐃᒻᒪᑲᓪᓚᓂᑦ ᐊᒻᒪᓗ ᒫᓐᓇᒧᑦ 
ᑲᔪᓯᔪᑦ ᐱᑦᑎᐊᖃᖅᑕᐅᖃᑦᑕᓐᖏᓂᖅ ᐸᓖᓯᒃᑯᓂᑦ 
ᐃᖃᖅᑐᐃᔪᓕᕆᔪᓂᓪᓗ, ᐊᐅᓪᓗᑎᓪᓗᒋᑦ ᑕᐅᑦᑐᖏᑦ ᐃᓄᐃᑦ 
ᐊᒻᒪᓗ ᐊᐃᑉᐸᖓᓂᑦ ᐋᓐᓂᖅᓯᖅᑕᐅᖃᑦᑕᕐᓂᖅ.

ᑲᑎᒪᓚᐅᕐᒪᑕ ᒪᕐᕉᖕᓄᑦ ᐅᓪᓗᓄᑦ, ᔮᓄᐊᕆ 13-ᒥᑦ 14-ᒧᑦ, 
ᖃᓄᐃᓕᐅᕈᑕᐅᔪᓂ ᐃᓚᒋᔭᐅᓚᐅᖅᑐᑦ ᐅᖃᓪᓚᒋᐊᖅᑐᖅᓯᒪᔪᑦ, 
ᐃᓕᓐᓂᐊᖅᑎᑕᐅᔪᑦ ᑲᑎᒪᔪᑦ, ᐊᒻᒪᓗ ᐱᐅᓯᑐᖃᕐᒥᖕᓂᒃ 
ᐊᑐᖅᓯᓪᓗᑎᒃ ᖃᓄᐃᓕᐅᖅᑎᑦᑎᓚᐅᖅᑐᑦ ᑐᑭᓯᑦᑎᐊᕐᓂᐊᕐᒪᑕ 
ᐃᖅᑲᖅᑐᐃᔪᓕᕆᖃᑦᑕᖅᑐᑦ ᐸᓖᓯᒃᑯᓪᓗ ᐊᒻᒪᓗ ᐊᑑᑎᖃᖅᑐᓂᒃ 
ᑐᓂᓯᓗᑎᒃ ᐋᕿᒃᓱᐃᔾᔪᑎᒃᓴᓄᑦ ᐱᐅᓂᖅᓴᐅᓂᐊᕐᒪᑕ 
ᐃᑲᔫᑎᖏᑦ ᐃᓄᖕᓄᑦ ᐊᕐᓇᓄᑦ, ᓂᕕᐊᖅᓵᓄᑦ, ᐊᒻᒪᓗ 
ᐊᖑᑕᐅᔭᕆᐊᖃᖅᑐᕆᔪᑦ ᐊᕐᓇᐅᔭᕆᐊᖃᖅᑐᕆᔪᓪᓗ ᓯᐱᓯᒪᔪᑦ 
ᐃᓄᐃᑦ. 

ᐃᓚᐅᔪᑦ ᐃᓚᖃᖅᑐᑦ ᑭᒡᒐᖅᑐᖅᑎᑦ ᒐᕙᒪᒃᑯᓂ ᒪᓕᒐᓕᕆᓂᕐᒧᑦ 
ᑐᓴᐅᒪᒃᑲᐃᔩᑦ ᑲᑐᔾᔨᖃᑎᒌᑦ, ᐅᑯᐊ ᒪᓕᒐᓕᕆᔨᑦ ᑲᑐᔾᔨᖃᑎᒌᑦ 
ᓅᕙᐅᓐᓈᓐᑦ ᐊᒻᒪᓗ ᓛᐸᑐᐊ, ᐊᒻᒪᓗ ᓄᓇᑦᓯᐊᕗᑦ ᒐᕙᒪᒃᑯᑦ.

ᐅᓇ ᑲᑎᒪᓂᖅ ᐱᒋᐊᕈᑎ ᑲᔪᓯᓂᐊᖅᑐᓂᒃ ᐅᖃᖃᑎᒌᒍᑕᐅᓗᑎᒃ 
- ᐊᑕᐅᓯᖅ ᑲᔪᓯᓂᐊᖅᑐᖅ ᑐᑭᒧᐊᒃᑎᑦᑎᓂᒃᑯᑦ 
ᐊᒻᒪᓗ ᓴᖕᖏᒃᑎᒋᐊᖅᑎᓪᓗᒍ ᐊᐃᑉᐸᕆᔭᑦᑎᓐᓂᑦ 
ᐋᓐᓂᖅᓯᖅᑕᐅᖃᑦᑕᕐᓂᕐᒧᑦ ᐱᓕᕆᐊᖑᔪᖅ.

ᐃᓅᓯᓕᕆᓂᖅ ᐊᒻᒪᓗ 
ᒪᑭᒪᓇᓱᐊᕐᓂᕐᒧᑦ ᐱᕙᓪᓕᐊᑎᑦᑎᓂᖅ

ᐃᒡᓗᒃᓴᓄᑦ ᐊᒻᒪᓗ ᕿᒫᕕᖕᓄᑦ ᖃᐅᔨᓴᕈᑎᑦ

ᐸᐅᒃᑑᑎᒃᑯᑦ ᐃᒡᓗᒃᓴᖃᕐᑎᑦᑎᓂᕐᒧᑦ ᐊᒻᒪᓗ ᕿᒫᕕᖕᓄᑦ 
ᖃᐅᔨᓴᖅᑐᑦ ᐱᔨᕆᐊᕆᔭᖓᑦ ᓱᓕ ᒫᓐᓇ. ᒪᓕᒐᖅᑎᒍᑦ 
ᓴᖕᖏᓂᖅᑖᖅᑎᑕᐅᓯᒪᔪᖅ ᑕᒪᐃᓐᓂ ᐊᕕᒃᑐᖅᓯᒪᔪᓂ ᐃᓄᐃᑦ 
ᓄᓇᖓᓂ, ᐊᒻᒪᓗ ᑲᑎᒪᖃᑎᒋᓗᒋᑦ ᕿᒫᕕᖕᓂᒃ ᐊᐅᓚᑦᑎᔨᑦ 
ᐊᒻᒪᓗ ᐊᑕᑎᑕᐅᔪᓕᒫᑦ ᐱᔨᑦᑎᕋᐅᑎᓂᒃ ᑐᓂᓯᓯᒪᕙᒃᑐᑦ 
ᓴᕿᑕᐅᓗᑎᒃ. ᐃᒃᐱᒍᓱᑦᑎᐊᕐᓂᖅ ᐊᕕᒃᑐᖅᓯᒪᔪᓂ 
ᐱᓕᕆᔭᕆᐊᖃᓕᕐᓂᖅ ᐊᒻᒪᓗ ᖃᐅᔨᓴᕈᑎᑦ ᓇᓗᓇᐃᖅᓯᒪᔪᑦ 
ᓄᓇᖃᖅᑐᓕᕆᓂᕐᒧᑦ ᑕᒪᐃᓐᓄᑦ ᐊᑕᔪᓄᑦ ᐱᒋᐊᕈᑎᖓᑦ. ᐅᓇ 
ᐃᖏᕐᕋᓯᑎᑕᐅᔪᖅ, ᐱᓯᒪᓂᖃᖅᑐᖅ ᐱᖓᓱᓂᒃ ᐊᔾᔨᒌᓐᖏᑦᑐᓂᒃ 
ᖃᐅᔨᓴᖅᓯᓪᓗᑎᒃ, ᐋᕿᒃᓯᔾᔪᑕᐅᓇᓱᐊᖅᑐᑦ ᐅᖃᐅᔾᔪᐃᔨᐅᓂᖅ 
ᑭᒡᒐᖅᑐᖅᑎᐅᓂᖅ ᐋᕿᒃᓯᒪᔾᔪᑎᒃᓴᑦ ᐸᕐᓇᐅᑎᑦ 
ᐱᐅᓯᕚᓪᓕᕐᓂᐊᕐᒪᑕ ᐃᒡᓗᒃᓴᖃᕐᑎᑦᑎᓂᖅ ᐊᒻᒪᓗ ᕿᒫᕕᒃᑎᒍᑦ 
ᐱᔨᑦᑎᕋᕐᓂᖅ ᐃᓄᖕᓄᑦ ᐊᕐᓇᐃᑦ, ᐊᒻᒪᓗ ᐃᓚᖏᓐᓄᑦ ᐊᒻᒪᓗ 
ᐊᖑᑕᐅᔭᕆᐊᖃᖅᑐᕆᔪᑦ ᐊᕐᓇᐅᔭᕆᐊᖃᖅᑐᕆᔪᓪᓗ ᓯᐱᓯᒪᔪᑦ 
ᐃᓄᐃᑦ.

ᐅᓇ ᑕᕐᕆᔭᒐᒃᓴᖅ ᑐᓴᖅᑎᑦᑎᔾᔪᑕᐅᓇᓱᒃᑐᖅ 
ᐊᑑᑎᖃᖅᑐᓂᒃ ᓇᓂᔭᐅᔪᓂᒃ ᐊᒻᒪᓗ ᐊᒃᓱᕉᑎᒋᔭᑦᑎᓐᓄᑦ 
ᐊᔭᐅᕈᑎᑦ ᑕᒪᐃᓐᓄᑦ ᒐᕙᒪᒃᑯᓄᑦ ᐃᑲᔪᖁᓪᓗᒋᑦ ᐃᓄᖕᓂᑦ-
ᐊᐅᓚᑕᐅᔪᓂᒃ ᐃᒡᓗᒃᓴᖃᕐᑎᑦᑎᓂᕐᒧᑦ ᐋᕿᒃᓯᒪᔾᔪᑕᐅᔪᓐᓇᖅᑐᓂᒃ.

ᓂᕿᒃᓴᖃᖅᑎᑦᑎᓂᖅ: ᐃᓂᓕᐅᕆᓂᖅ 
ᓂᕿᒃᓴᖃᕐᑎᑦᑎᓂᕐᒧᑦ

ᐅᓇ ᐱᓕᕆᐊᖑᔪᖅ ᕿᓂᖅᑐᑦ ᓄᑖᓂᒃ ᐱᓕᕆᔾᔪᑕᐅᓕᖅᑐᓂᒃ 
ᑐᓂᓯᓯᒪᓂᐊᕐᒪᑕ ᓂᕿᒃᓴᓂᒃ ᐊᑭᒡᓕᒋᐊᕈᑎᒃᓴᖏᓐᓂᒃ ᐊᒻᒪᓗ 
ᐱᓕᕆᑎᑦᑎᔾᔪᑎᓂᒃ ᐅᖓᓯᒃᑐᓂ ᓄᓇᖃᖅᑐᓂ. ᐅᓇ ᑐᕌᖅᑕᖓᑦ 
ᓴᕿᑦᑎᓗᑎᒃ ᐅᕝᕙᓘᓐᓃᑦ ᐱᐅᓯᕚᓪᓕᖅᑎᑦᑎᓗᑎᒃ ᐊᑐᐊᒐᕐᓂᒃ 
ᐃᑲᔪᖅᑐᓂᒃ ᐃᓄᖕᓂᒃ ᐃᓚᒌᓂᒃ ᑕᑯᑎᑦᑎᔪᑦ ᐊᖏᓂᖅᓴᒥᒃ 
ᐃᓅᓯᓕᕆᓂᕐᒧᑦ ᐊᒻᒪᓗ ᒪᑭᒪᓇᓱᐊᕐᓂᕐᒧᑦ ᐊᒃᑐᐃᔪᑦ 
ᓂᕿᒃᓴᖃᕐᑎᑦᑎᓂᕐᒧᑦ.

11ᓱᓕᖅᐱᑕ ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ 
ᑲᓇᑕᒥ ᑐᓴᕋᔅᓴᖏᑦ

ᐊᕐᕌᒍᑕᒫᖅᓯᐅᑎ ᑲᑎᒪᕕᕐᔪᐊᕐᓂᖅ ᕕᓂᐲᖕᒥ
ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕ ᐃᓂᖃᖅᑎᑦᑎᓚᐅᖅᑐᑦ 
ᐊᕐᕌᒍᑕᒫᖅᓯᐅᑎᑦ ᑲᑎᒪᓪᓗᑎᒃ ᓯᕗᓪᓕᖅᐹᒥᒃ ᕕᓂᐲᒃ, ᒫᓂᑑᐸ. 
ᐅᓪᓗᓄᑦ ᒪᕐᕉᖕᓄᑦ  ᑲᑎᒪᓪᓗᑎᒃ, ᓯᑎᐱᕆ 22-ᒥᑦ 23-ᒧᑦ, 
ᑲᑎᖓᓚᐅᖅᑐᑦ ᐃᓄᐃᑦ ᐊᕐᓇᐃᑦ ᑕᒪᐃᓐᓂᑦ ᐃᓄᐃᑦ ᓄᓇᖓᓂ 
ᐊᒻᒪᓗ ᑲᓇᑕ ᑐᓴᖅᑎᑦᑎᓪᓗᑎᒃ ᖃᐅᔨᒪᔭᒥᖕᓂᒃ, ᐋᕿᒃᓱᐃᓪᓗᑎᒃ 
ᐃᓚᒌᑦᑎᐊᕈᓯᕐᒥᒃ, ᐊᒻᒪᓗ ᑕᒪᐃᓐᓂᑦ ᐊᖁᑎᒋᔭᐅᓂᐊᖅᑐᑦ 
ᓯᕗᒻᒧᐊᒍᑎᒃᓴᓄᑦ ᐊᕐᕌᒍᓂᐊᖅᑐᖅ. ᐅᓇ ᐱᓇᓱᐊᕐᓂᖓᑦ ᐊᒻᒪᓗ 
ᑲᑎᒪᓂᖓᑦ ᑕᒪᐃᓐᓂ ᑲᑎᒪᑎᓪᓗᒋᑦ ᓴᕿᑎᑦᑎᓚᐅᖅᑐᖅ 
ᓴᖕᖏᓂᖏᓐᓂᒃ ᐃᓄᐃᑦ ᐊᕐᓇᐃᑦ ᐊᒻᒪᓗ ᐸᐅᒃᑑᑎᑦ ᑲᑎᒪᔨᖏᑦ.

ᐃᓚᒋᓪᓗᒍ ᐱᓕᕆᐊᕆᕙᒃᑕᒥᖕᓄᑦ, ᓂᕈᐊᖅᓯᓚᐅᖅᑐᑦ 
ᐃᓄᐊᓐᖏᑦᑐᓂᒃ ᑲᑎᒪᔨᒃᓴᓂᒃ. ᐅᑯᐊ ᓂᕈᐊᖅᑕᐅᓵᖅᑐᑦ 
ᓯᕗᓕᐅᖅᑎᑦ ᐃᑲᔪᕐᓂᐊᖅᑐᑦ ᑐᑭᒧᐊᒃᑎᑦᑎᓗᑎᒃ ᐊᐅᓚᑦᑎᔨᓂᑦ 

ᐅᐸᒐᓱᐊᖅᑕᖏᓐᓄᑦ ᐱᓇᓱᖃᖅᑎᓪᓗᒋᑦ ᑭᒡᒐᖅᑐᐃᓗᑎᒃ 
ᐱᔪᓐᓇᐅᑎᖏᓐᓂᒃ ᐊᒻᒪᓗ ᖃᓄᐃᖏᑦᑎᐊᖁᓪᓗᒋᑦ 
ᐃᓄᐃᑦ ᐊᕐᓇᐃᑦ, ᓄᑕᖃᑦ ᐊᒻᒪᓗ ᐊᖑᑕᐅᔭᕆᐊᖃᖅᑐᕆᔪᑦ 
ᐊᕐᓇᐅᔭᕆᐊᖃᖅᑐᕆᔪᓪᓗ ᓯᐱᓯᒪᔪᑦ ᐃᓄᐃᑦ, ᐊᒻᒪᓗ ᐃᓚᖏᑦ 
ᑕᒪᐃᓐᓂ ᐃᓄᐃᑦ ᓄᓇᖓᓂ ᐊᒻᒪᓗ ᑲᓇᑕ.

ᐸᐅᒃᑑᑎᑦ ᐊᖏᔪᒥᒃ ᖁᔭᓕᕗᑦ ᐊᒻᒪᓗ ᑲᔪᓯᑦᑎᐊᖁᔨᕗᑦ 
ᓄᖃᖅᑐᓂᒃ ᑲᑎᒪᓕ ᐃᒡᓯᕙᐅᑕᖓ ᓈᓐᓯ ᐃᑐᒃ, ᑭᒡᒐᖅᑐᐃᓯᒪᔪᖅ 
ᓄᓇᕕᒃ-ᐊᖕᖓᕙ, ᑲᑎᒪᔨᑦ-ᑎᑎᕋᖅᑎᖓ ᐸᐃᔾ ᑭᒥᒃᓵᓇ - ᑯᓕᑉᔅ, 
ᐅᓇ ᑭᒡᒐᖅᑐᐃᓯᒪᔪᖅ ᓄᓇᓕᖅᐸᐅᔭᕐᓂᒃ - ᒪᒃᑯᒃᑐᓂᒃ, ᐊᒻᒪᓗ 
ᓕᓕᐊᓐ ᓚᓪᑐᒐᓐ, ᑭᒡᒐᖅᑐᐃᓯᒪᔪᖅ ᓄᓇᓕᖅᐸᐅᔭᕐᓂᒃ - ᑲᓪᓗᓈᑦ 
ᓄᓇᖓᓂ- ᐱᓇᖕᓇᖓᓂ.

ᑲᑎᒪᔨᑦ

ᓱᓕᔅᑐ ᓚᓐᓂ 
ᐃᓅᕕᐊᓗᒃ (ᓄᖃᖅᑐᖅ ᓄᕕᐱᕆ 2025)

ᓗᐃᓴ ᐊᓄᓕᒃ 
ᓂᕈᐊᖅᑕᐅᒃᑲᓐᓂᖅᑐᖅ - ᓄᓇᓕᖅᐸᐅᔭᐃᑦ-ᔭᓗᓇᐃᕝ

ᓕᐅᓂ ᖃᐅᒻᒪᒋᐊᖅ  
ᓄᓇᕗᑦ-ᐃᖃᓗᐃᑦ

ᐊᐱᒋᐅ ᒍᐃᑉ, ᓂᕈᐊᖅᑕᐅᒃᑲᓐᓂᖅᑐᖅ  
ᓄᓇᓕᖅᐸᐅᔭᐃᑦ - ᕼᐋᐱ ᕚᓕ - ᒎᔅ ᐸᐃ

ᒥᓕᓐᑕ ᐃᕼᐊᓗᐊᖅ  
ᓄᓇᓕᖅᐸᐅᔭᐃᑦ - ᖃᓪᓗᓈᑦ ᓄᓇᖓᓂ -ᐱᓇᖕᓇᖓᓂ

ᐃᓖ ᒪᒃᐸ-ᒐᕕᓐ  
ᓄᓇᓕᖅᐸᐅᔭᐃᑦ - ᒪᒃᑯᒃᑐᑦ

ᓄᑖᑦ ᓂᕈᐊᖅᑕᐅᔪᑦ ᑲᑎᒪᔨᑦ 

ᔫᓯᕕᓐ ᑐᒃᑐ  
ᓄᓇᕗᑦ, ᕿᑎᕐᒥᐅᑦ 

ᓈᓐᓯ ᐅᓪᓗᐊᓕᐊᖅ - ᒋᕙᓐᔅ  
ᓄᓇᕗᑦ, ᑭᕙᓪᓕᖅ

ᓚᐃᓴ ᐊᐅᓪᓚᓗᒃ-ᒍᐊᑦᓯᑯ –ᓄᓇᕗᑦ 
ᕿᑭᖅᑕᓂ ᖁᑎᒃᑐᕐᒥᐅᑦ

ᕕᓂᓴ “ᓯᓯ” ᒍᐃᑉ  
ᓄᓇᑦᓯᐊᕗᑦ

ᑲᐃᓕ ᒍᐃᑉ-ᓄᓴᓴᒃ  
ᒪᒃᑯᒃᑐᑦ, ᐃᓄᐃᑦ ᓄᓇᖓ 

ᐳᓯᓕᐊ ᑯᒃᓱᒃ  
ᓄᓇᓕᖅᐸᐅᔭᓄᑦ-ᖃᓪᓗᓈᑦ ᓄᓇᖓᓂ-ᐱᓇᖕᓇᖓᓄᑦ 
(ᓄᖃᓚᐅᖅᑐᖅ ᐅᒃᑑᐸ 2025)

ᓘᐃ ᒪᐃᒃ 
ᓄᓇᕗᑦ, ᕿᑭᖅᑕᓂ ᓂᒋᐊᓂ (ᓄᖃᓚᐅᖅᑐᖅ ᕕᕗᐊᕆ 2026)

ᑲᔪᓯᔪᑦ ᑲᑎᒪᔨᑦ

12ᓱᓕᖅᐱᑕ ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ 
ᑲᓇᑕᒥ ᑐᓴᕋᔅᓴᖏᑦ

ᐃᓚᓕᐅᑎᒃᑲᓐᓂᓚᐅᖅᑐᑦ ᓂᕈᐊᖅᑐᓂ, ᐸᐅᒃᑑᑎᒃᑯᑦ ᐅᐱᒍᓱᒃᖢᑎᒃ ᑐᓂᓯᓚᐅᖅᑐᖅ ᐊᕐᕌᒍᑕᒫᑦ 
ᐊᐅᑦᑑᓯᐊᖅᑎᑦᑎᕙᒃᑲᒥᒃ ᐃᓕᓴᕆᓪᓗᒋᑦ ᐊᔪᖏᑦᑎᐊᖅᑐᑦ ᐃᑲᔫᑎᔪᑦ ᐃᓄᐃᑦ ᐊᕐᓇᐃᑦ:

ᐸᐅᒃᑑᑎᑦ ᐊᖏᔪᒥᒃ 
ᐆᒻᒪᑎᒥᒃᑎᒍᑦ 
ᖁᔭᓕᔪᑦ ᑕᒪᐃᓐᓂᒃ 
ᓂᕈᐊᒐᒃᓴᐅᓚᐅᖅᑐᓂᒃ, 
ᓂᕈᐊᖅᓯᔪᑦ ᑲᑎᒪᔨᑦ, 
ᐊᒻᒪᓗ ᓂᕈᐊᖅᑕᐅᔪᑦ 
ᐊᒻᒪᓗ ᓂᕆᐅᒃᐳᒍᑦ 
ᐊᕐᕋᒍ ᑲᔪᓯᒃᑲᓐᓂᕐᓂᐊᕐᒪᑦ 
ᑐᑭᓯᓇᓱᖃᑎᒌᑦᑎᐊᕐᓂᖅ 
ᐊᒻᒪᓗ 
ᐱᕙᓪᓕᐊᑦᑎᐊᖏᓐᓇᕐᓗᓂ.

ᑏᓇ ᑲᑮ 
ᐃᓄᒃ ᐊᕐᓇᖓᑦ ᐊᕐᕌᒍᒥ r

ᔨᓂᕗᑦ ᑭᓚᕝᕙᖅ 
ᒪᒃᑯᒃᑐᖅ ᐃᓄᒃ ᐊᕐᓇᕆᔭᐅᔪᖅ 

ᐃᓄᒃ ᐊᕐᓇᕆᔭᐅᔪᖅ ᐊᕐᕌᒍᒥ ᐊᒻᒪᓗ ᒪᒃᑯᒃᑐᖅ 
ᐃᓄᒃ ᐊᕐᓇᕆᔭᐅᔪᖅ ᐊᕐᕌᒍᒥ

ᐅᑯᐊ ᑐᓂᔭᐅᕙᒃᑐᑦ ᐱᓯᒪᔪᓄᑦ ᓴᖕᖏᓂᕐᒥᒃ, 
ᓴᐱᓕᕈᓐᓇᓐᖏᑦᑐᑦ, ᐊᒻᒪᓗ ᐊᔪᖏᑦᑎᐊᖅᑐᑦ ᐃᓄᐃᑦ 
ᐊᕐᓇᐃᑦ, “ᐅᖃᓚᐅᖅᑐᖅ ᓄᖃᖅᐸᓪᓕᐊᓕᖅᖢᓂ 
ᑲᑎᒪᔨᑦ ᐃᒡᓯᕙᐅᑕᖓ ᓈᓐᓯ ᐃᑐᒃ. “ᐅᐱᒍᓱᒃᐳᒍᑦ 
ᐃᓕᓴᕆᔪᓐᓇᕋᑦᑎᒍᑦ ᐅᑯᐊ ᐊᔪᖏᑦᑎᐊᖅᑐᑦ 
ᐊᕐᓇᐃᑦ ᑲᔪᓯᔪᒥᒃ ᐋᕿᒃᓱᐃᔪᑦ ᓄᓇᓕᖕᓂᒃ ᐊᒻᒪᓗ 
ᑲᔪᖏᖅᓴᐃᓲᑦ ᐊᓯᒥᖕᓂᒃ.”

ᓱᓕᖅᐱᑕ ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ 
ᑲᓇᑕᒥ ᑐᓴᕋᔅᓴᖏᑦ

ᓂᕆᐅᒋᔭᕗᑦ

ᐊᑐᖅᓯᕙᓪᓕᐊᑎᓪᓗᑕ 2026-ᒥᒃ, ᐸᐅᒃᑑᑎᒃᑯᑦ ᓱᓕ ᑕᒪᐃᓐᓂᒃ ᐊᖏᖅᓯᒪᔪᑦ ᐱᕚᓪᓕᖅᑎᑦᑎᓇᓱᖕᓂᕐᒧᑦ ᐱᔪᓐᓇᐅᑎᓂᒃ, 
ᖃᓄᐃᖏᑦᑎᐊᕆᐊᖃᕐᓂᖅ, ᐊᒻᒪᓗ ᓯᕗᓪᓕᐅᑎᖁᔭᖏᑦ ᐃᓄᐃᑦ ᐊᕐᓇᐃᑦ, ᓂᕕᐊᖅᓵᑦ, ᐊᒻᒪᓗ ᐊᖑᑕᐅᔭᕆᐊᖃᖅᑐᕆᔪᑦ 
ᐊᕐᓇᐅᔭᕆᐊᖃᖅᑐᕆᔪᓪᓗ ᓯᐱᓯᒪᔪᑦ ᐃᓄᐃᑦ. ᑕᐃᑲᓂ ᑲᓇᑕᐅᑉ ᒪᓕᒐᓕᐅᖅᑎᕐᔪᐊᖏᑦ ᒫᓐᓇ ᑲᑎᒪᓕᕐᒥᔪᑦ, ᑲᔪᓯᓂᐊᖅᑐᒍᑦ 
ᓂᐱᖁᖅᑐᓯᒋᐊᖅᓯᒪᓗᒋᑦ ᐃᓄᐃᑦ ᓂᐱᖏᑦ ᓄᓇᑦᑎᒍᑦ ᐱᓯᒪᔪᓂᒃ, ᑲᓇᑕᒃᑯᑦ, ᐊᒻᒪᓗ ᓯᓚᕐᔪᐊᖅ ᑕᐃᑲᓂᓗ ᓴᖕᖏᒃᑎᒋᐊᖅᓯᒪᓗᒋᑦ 
ᐃᖅᑲᓇᐃᔮᕆᔭᕗᑦ ᐊᑑᑎᖃᓗᐊᖅᑐᓂ ᓲᕐᓗ ᐃᓘᓯᖅ, ᐊᑦᑕᕐᓇᖅᑐᒦᑕᐃᓕᑎᑦᑎᓂᖅ, ᐸᓖᓯᒃᑯᑦ ᑎᒍᔭᐅᓯᒪᔪᓕᕆᔪᑦ, ᐃᖃᖅᑐᐃᕕᓪᓗ, ᐊᒻᒪᓗ 
ᐱᐅᓯᑐᖃᖅ ᐆᒻᒪᕆᐊᖅᑎᑉᐸᓪᓕᐊᓗᒍ.

ᐱᓇᓱᖃᑎᒌᑦᑎᐊᕐᓂᖅ ᐅᓪᓗᐊ ᑎᓴᒻᒥᖅ, ᒫᑦᓯ 26

ᐸᐅᒃᑑᑎᑦ ᐃᓂᖃᕐᑎᑦᑎᓂᐊᖅᑐᑦ ᓯᕗᓪᓕᖅᐹᖅ ᐊᕐᕌᒍᒥ ᐱᓇᓱᖃᑎᒌᑦᑎᐊᕐᓂᖅ ᐅᓪᓗᐊ ᒫᑦᓯ 26. ᐱᕕᖃᖅᑎᑦᑎᓂᐊᖅᑐᖅ 
ᑲᑎᓪᓗᓯ, ᐃᓕᑦᑎᓗᓯ, ᐊᒻᒪᓗ ᖁᕕᐊᓱᒍᑎᖃᕐᓗᓯ ᐱᓕᕆᐊᕆᔭᑦᑎᓐᓂᒃ ᐱᔭᕇᖅᑕᑦᓯᓐᓂᒃ ᐃᑲᔪᖅᑐᑦ ᐃᓄᖕᓂᒃ ᐊᕐᓇᓂᒃ, ᓂᕕᐊᖅᓵᑦ, 
ᐊᒻᒪᓗ ᐊᖑᑕᐅᔭᕆᐊᖃᖅᑐᕆᔪᑦ ᐊᕐᓇᐅᔭᕆᐊᖃᖅᑐᕆᔪᓪᓗ ᓯᐱᓯᒪᔪᑦ ᐃᓄᐃᑦ ᑕᒪᐃᓐᓂ ᑲᓇᑕᒥ. ᒪᑐᐃᖓᔪᖅ ᑭᒃᑯᑐᐃᓐᓇᕐᓄᑦ 
ᓴᕿᔮᖅᑎᑦᑎᓂᐊᖅᑐᖅ ᒫᓐᓇᐅᔪᖅ ᐃᖏᕐᕋᓯᑎᓯᒪᔭᑦᑎᓐᓂᒃ, ᒫᓐᓇᐅᔪᖅ ᐱᔭᕇᖅᑕᑦᑎᓐᓂᒃ ᐱᓕᕆᐊᕆᓚᐅᖅᑕᑦᑎᓐᓂᒃ, ᐊᒻᒪᓗ 
ᖁᕕᐊᓇᖅᑐᑦ ᐸᕐᓇᒃᑕᐅᓯᒪᔪᑦ ᐋᕿᒃᓲᑕᐅᓂᐊᖅᑐᑦ ᓯᕗᓂᒃᓴᑦᑎᓐᓄᑦ. ᐃᓂᖃᕐᓂᐊᖅᑐᑎᑦ ᑲᑎᑦᑕᕆᐅᕐᓗᒋᑦ ᐱᓕᕆᖃᑎᒌᑦ, 
ᕿᒥᕐᕈᐊᑦᑎᐊᕐᓗᒋᑦ ᐃᖅᑲᓇᐃᔭᖅᑕᕗᑦ, ᐊᒻᒪᓗ ᐅᖃᐅᓯᕆᓗᒋᑦ ᐊᒃᑐᐃᓯᒪᔪᑦ ᑕᒪᐃᑕ ᐱᓕᕆᖃᑎᒌᒍᑎᒋᔭᑦᑎᒍᑦ. ᑎᑎᕋᕐᕕᒋᑎᒍᑦ  
ᐃᓚᐅᓂᐊᕋᕕᑦ.

ᖃᓄᑐᐃᓐᓇᖅ ᓱᖑᒐᓗᐊᕈᑎᒃ ᓂᕈᐊᖅᑕᐅᓯᒪᔪᓕᕆᓂᒃᑯᑦ, ᐊᐅᓪᓗᑎᔭᕗᑦ ᑕᐃᒪᐃᓕᖓᐃᓐᓇᕐᓂᐊᖅᑐᑦ: ᐃᓄᐃᑦ ᐊᕐᓇᐃᑦ ᓂᐱᖏᑦ 
ᑐᓴᖅᑕᐅᓗᑎᒃ ᐋᕿᒃᓱᐃᔪᑦ ᐊᑐᐊᒐᕐᓂᒃ ᐊᒻᒪᓗ ᐱᓕᕆᑎᑦᑎᔾᔪᑕᐅᔪᓂᒃ ᐅᑯᐊᓗ ᐊᒃᑐᐃᓯᒪᔪᑦ ᓄᓇᑦᑎᓐᓂᒃ ᐊᒻᒪᓗ ᐃᓅᓯᑦᑎᓐᓂᒃ. 
ᐊᓯᖑᖅᐸᓪᓕᐊᔪᑦ ᐊᑯᓂᐅᔪᓐᓇᖅᑑᒐᓗᐊᑦ, ᑭᓯᐊᓂ ᑕᒪᐅᓐᓇ ᓴᐱᓕᖅᑕᐃᓕᓗᑕ, ᐱᓕᕆᖃᑎᒌᒡᓗᑕ, ᐊᒻᒪᓗ ᓴᖕᖏᒃᑎᓯᒪᓗᒋᑦ ᐃᓄᐃᑦ 
ᓯᕗᓕᐅᕆᓂᖓ, ᖃᐅᔨᒪᔪᒍᑦ ᑐᑭᖃᑦᑎᐊᑦᑐᓂᒃ ᐱᕙᓪᓕᐊᑎᐊᒐᒃᓴᐅᔪᖅ.

ᑐᓐᖓᓱᒃᑎᑦᑎᕗᒍᑦ ᑭᐅᓯᔾᔪᑎᑦᓯᓐᓂᒃ ᐊᒻᒪᓗ ᓂᕆᐅᒃᐳᒍᑦ ᑲᔪᓯᓂᐊᕐᒪᑦ ᑕᒪᓐᓇ ᐱᒻᒪᕆᐅᔪᖅ ᐊᑐᕐᓂᐊᖅᑕᕗᑦ ᑲᑐᔾᔨᓗᑕ.

14ᓱᓕᖅᐱᑕ ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ 
ᑲᓇᑕᒥ ᑐᓴᕋᔅᓴᖏᑦ

ᐃᓱᒪᒃᑯᑦ ᐋᓐᓂᐊᖃᖅᑐᓄᑦ 
ᐃᑲᔫᑎᒃᓴᐃᑦ

ᐃᓱᒪ ᖃᓄᐃᖏᑦᑎᐊᖁᓪᓗᒍ ᐅᓇ ᑕᒪᐃᓐᓄᑦ 
ᐱᔪᓐᓇᐅᑎ - ᐊᒻᒪᓗ ᐃᓄᐃᑦ ᓄᓇᖏᓐᓄᑦ, 
ᐅᓇ ᑐᑭᖃᖅᑐᖅ ᐊᑐᖁᓐᓇᕐᓗᑎᒃ 
ᐱᐅᓯᑐᖃᖏᓐᓄᑦ ᐊᑕᔪᑦ ᐸᕿᔭᐅᔾᔪᓯᑦ. 

ᐃᓄᐃᑦ ᐊᕐᓇᐃᑦ, ᓄᑕᖃᑦ, ᐊᒻᒪᓗ ᐊᖑᑕᐅᔭᕆᐊᖃᖅᑐᕆᔪᑦ 
ᐊᕐᓇᐅᔭᕆᐊᖃᖅᑐᕆᔪᑦ ᐃᓄᐃᑦ ᐊᔪᖏᑎᑕᐅᔭᕆᐊᓕᑦ 
ᒪᒥᓴᕈᓐᓇᕐᓗᑎᒃ ᐃᓂᒥᖕᓂ ᐅᑯᐊᓗ ᐊᑐᖅᓯᔪᑦ ᑭᑰᓂᕐᒥᖕᓂᒃ. 
ᑕᐃᒪᓐᓇᐅᓂᖓᓄᑦ ᑐᒃᓯᕋᖅᑐᒍᑦ ᓄᑖᒥᒃ ᐊᒻᒪᓗ ᐊᖏᓂᖅᓴᒥᒃ 
ᖃᑭᔾᔪᑎᒃᓴᓕᐅᕐᓗᑎᒃ ᓄᓇᓖᑦ ᒪᓂᓴᕐᕕᒃᓴᓂᒃ ᐊᒻᒪᓗ 
ᖃᓄᐃᖏᑦᑎᐊᓕᕈᑕᐅᔪᓐᓇᖅᑐᓂᒃ ᐱᓕᕆᑎᑦᑎᔾᔪᑎᒃᓴᓂᒃ 
ᐊᑕᔪᓂᒃ ᐃᓄᐃᑦ ᖃᐅᔨᒪᔭᖏᓐᓂᒃ ᐊᒻᒪᓗ ᐱᐅᓯᑐᖃᕐᒥᖕᓄᑦ 
ᐊᑐᓲᖏᓐᓄᑦ. 

ᐊᑐᕈᓐᓇᖅᑐᑦ ᐱᐅᓯᑐᖃᕐᒥᖕᓄᑦ ᐊᒻᒪᓗ ᐅᖃᐅᓯᕐᒥᖕᓄᑦ 
ᐱᒻᒪᕆᐅᔪᑦ. ᐃᓚᒋᒻᒪᕆᒃᑕᖓ ᑕᒪᒃᑯᐊ ᒪᒥᓴᕐᓂᕐᑦ, 
ᓴᐱᓕᖅᑕᐅᓕᓂᕐᒧᑦ, ᐊᒻᒪᓗ ᐃᓱᒪ ᖃᓄᐃᖏᑦᑎᐊᖁᓪᓗᒍ. 

ᐃᑲᔫᑎᒃᓴᐃᑦ ᐊᑐᐃᓐᓇᐅᔪᑦ: 
 
 

24/7 ᓂᕆᐅᖕᓂᖅ ᒪᒥᓴᐅᑎᑦ ᐃᑲᔪᖅᑕᐅᕕᖓ 
ᐅᖃᓘᑎ: 1-855-242-3310  

ᓄᑕᖃᑦ ᐃᑲᔪᖅᑕᐅᕕᖓ ᐅᖃᓘᑎ 
ᐊᑭᖃᓐᖏᑦᑐᖅ, 24/7  
1-800-668-6868 ᐅᕝᕙᓘᓐᓃᑦ ᐅᖃᓘᑎᕋᓛᒃᑯᑦ 
ᑎᑎᕋᕐᓗᑎᒃ 686868  

ᑲᒪᑦᓯᐊᖅᑐᑦ ᓄᓇᕗᑦ ᐃᑲᔪᖅᑕᐅᕕᖓ ᐅᖃᓘᑎ 
867-979-3333 ᐅᕝᕙᓘᓐᓃᑦ  
ᐊᑭᖃᓐᖏᑦᑐᒃᑯᑦ 1-800-265-3333 

ᓄᓇᓕᖕᓄᑦ ᐃᑲᔪᖅᓯᕕᑦ:  
https://pauktuutit.ca/community-
resources/ 

ᓱᓕᖅᐱᑕ ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ 
ᑲᓇᑕᒥ ᑐᓴᕋᔅᓴᖏᑦ

ᐃᒡᓗᖃᕐᓂᕐᒧᑦ 
ᐱᔪᓐᓇᐅᑎᖃᖅᐳᒍᑦ ᐃᓄᐃᑦ 
ᓄᓇᖓᓂ

ᐅᓇ ᓴᓇᔭᐅᔪᖅ ᑐᕌᖅᑐᖅ ᐃᒪᓐᓇ: 

•	 ᒪᑐᓗᒋᑦ ᑕᐃᒪᐃᖏᓐᓇᖅᐸᒃᑐᑦ ᖃᐅᔨᓴᕈᑎᑦ ᓄᐊᑕᐅᓯᒪᔪᓄᑦ ᐃᖅᐸᖅᓯᒪᔪᑦ
•	 ᑐᓴᐅᒪᑎᑦᑎᓂᖅ ᑮᓇᐅᔭᒃᓴᓂᒃ ᐊᒻᒪᓗ ᐊᑐᐊᒐᐃᑦ ᐋᕿᒋᐊᖅᓯᒪᔪᓂᒃ
•	 ᐱᕚᓪᓕᖅᑎᓪᓗᒋᑦ ᐃᓄᖕᓂᑦ-ᐊᐅᓚᑕᐅᔪᑦ ᐃᒡᓗᖃᕐᑎᑦᑎᔪᕐᒧᑦ ᐋᕿᒃᓯᔾᔪᑕᐅᔪᓐᓇᖅᑐᑦ

ᐅᓇ ᐱᓕᕆᐊᖑᔪᖅ ᑐᓐᖓᔪᑦ ᐃᓄᖕᓂᒃ-ᖃᐅᔨᓴᕈᑎᑦᑎᒍᑦ ᑐᓐᖓᕕᐅᔪᖅ ᑲᓇᑕ ᐃᓄᖕᓄᑦ 
ᐋᕿᒃᓯᒪᔾᔪᑎᒃᓴᖏᑦ ᖃᐅᔨᓴᕈᑎᓄᑦ 

ᐅᓇ ᐱᓕᕆᐊᖑᔪᖅ ᓴᓇᓯᒪᖃᑕᐅᔪᖅ ᐸᐅᒃᑑᑎᒃᑯᑦ ᑕᓪᓕᒪᓄᑦ-ᐊᕐᕌᒍᓄᑦ ᑭᒡᒐᖅᑐᐃᑦᑎᐊᕈᑎᖏᓐᓄᑦ 
ᐸᕐᓇᐅᑎᑦ, ᑐᑭᓯᓇᖅᓯᑎᑦᑎᓂᖅ ᖃᐅᔨᓴᕈᑎᓂᒃ ᖃᓄᐃᓕᐅᕈᑕᐅᔪᓐᓇᖅᑐᓂᒃ ᐊᑐᐊᒐᕐᓂᒃ ᐊᒻᒪᓗ 
ᑮᓇᐅᔭᒃᓴᖃᖅᑎᑦᑎᓂᕐᒧᑦ ᐊᑐᓕᖁᔭᐅᔪᑦ. 

www.pauktuutit.ca/advocacy/housing

ᓯᕗᓕᐅᖅᑎᐅᕗᒍᑦ ᑲᓇᑕᒥ ᐃᖏᕐᕋᓯᑎᑕᐅᓯᒪᔪᓄᑦ ᑐᑭᓯᑦᑎᐊᒃᑲᓐᓂᕐᓗᑕ 
ᐃᒡᓗᓕᕆᓂᕐᒥᑦ ᐊᒻᒪᓗ ᕿᒫᕕᖕᓂᒃ ᑕᐃᒪᐃᓕᖓᔪᑦ ᐃᓄᐃᑦ ᐊᕐᓇᐃᑦ, 
ᐊᖑᑕᐅᔭᕆᐊᖃᖅᑐᕆᔪᑦ ᐊᕐᓇᐅᔭᕆᐊᖃᖅᑐᕆᔪᑦ - ᓯᐱᓯᒪᔪᑦ ᐃᓄᐃᑦ, 
ᐊᒻᒪᓗ ᐃᓚᖏᑦ.

pauktuutit.ca

ᑭᒃᑰᕕᑕ

ᐸᐅᒃᑑᑎᒃᑯᑦ ᑲᓇᑕᒥ ᑭᒡᒐᖅᑐᐃᔪᑦ 
ᐊᐅᓚᑦᓯᔨᐅᓪᓗᑎᒃ ᐃᓄᖕᓂᒃ 
ᐊᕐᓇᓂᒃ, ᓂᕕᐊᖅᓵᓂᒃ ᐊᒻᒪᓗ 
ᐊᖑᑕᐅᔭᕆᐊᖃᖅᑐᕆᔪᓂᒃ 

ᐊᕐᓇᐅᔭᕆᐊᖃᖅᑐᕆᔪᓂᒃ ᐃᓄᖕᓂᒃ 
ᑲᓇᑕᒥᐅᓂᒃ. ᐱᕚᓪᓕᖅᑎᑦᑎᒐᓱᐊᖅᐳᒍᑦ 
ᖃᐅᔨᒪᔭᐅᒋᐊᓕᖕᓂᒃ ᑭᓐᖒᒪᒋᔭᖏᓐᓄᑦ, 
ᑕᐱᕆᓗᒋᑦ ᑭᒡᒐᖅᑐᖅᑕᐅᑦᑎᐊᖁᓪᓗᒋᑦ 
ᐊᒻᒪᓗ ᐃᓅᓯᖏᑦ ᐱᐅᓯᕚᓪᓕᖁᓪᓗᒋᑦ, 
ᐊᒻᒪᓗ ᑲᔪᖏᓴᕐᓗᒋᑦ ᐃᓚᐅᖁᓪᓗᒋᑦ 
ᓄᓇᓕᖕᓂ, ᐊᕕᒃᑐᖅᓯᒪᔪᓂᒃ ᐊᒻᒪᓗ 

ᐃᓅᓯᕆᔭᐅᔪᓂᒃ ᑲᓇᑕᒥ.

ᐅᖃᕐᕕᒋᑎᒍᑦ

Pauktuutit.ca 
info@pauktuutit.ca 

350 Sparks St., ᐃᒡᓗᕈᓯᖅ 805 
ᐋᑐᕚ, ᐋᓐᑎᐅᕆᐅ K1N 7B7 
613-238-3977 ᐅᕝᕙᓘᓐᓃᑦ  

800-667-0749

ᓱᓕᖅᐱᑖ ᑐᓴᒐᒃᓴᑦ ᑖᒃᑯᓇᖓᑦ 
ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ

ᓱᓕᖅᐱᑕ  ᑐᑭᖃᖅᑐᖅ ‘what 
we are doing’.

ᓱᓕᖅᐱᑕ ᐅᓇ ᐃᓄᐃᑦ ᐊᕐᕌᒍᐊᓂ 
ᑐᓴᒐᒃᓴᓕᐊᑦ ᑐᓂᓯᓯᒪᕙᒃᑐᖅ 

ᖃᓄᐃᓕᖓᓕᕐᒪᖔᑦᑕ 
ᐃᖅᑲᓇᐃᔭᖅᑕᑦᑎᒍᑦ ᐊᒻᒪᓗ 
ᑭᓱᑐᐃᓐᓇᕐᓂᒃ ᐊᒡᒋᖅᑐᓂᒃ.

ᓱᓕᖅᐱᑕ ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ 
ᑲᓇᑕᒥ ᑐᓴᕋᔅᓴᖏᑦ

